
ᖃᑕᙳᑎᒌᓄᑦ ᐱᓂᕐᓗᖃᑦᑕᐅᑎᑦᑕᐃᓕᑎᑦᑎᓂᕐᒧᑦ ᐱᖁᔭᖅ 
 

ᓄᕕᐱᕆ 2006-ᒥᑦ, ᓄᓇᕗᒻᒥ ᓄᓇᓕᖕᓂᑦ ᐃᓄᓕᒫᖅᑎᑦᑎᓗᑎᒃ ᑐᓴᕋᓱᓚᐅᖅᑐᑦ, ᒪᓕᒐᓕᐅᕐᕕᖕᒥᑦ ᓂᕈᐊᑐᐃᓐᓇᐅᓚᐅᖅᑐᑦ 

ᑲᔪᓯᑎᑕᐅᓗᓂ ᖃᑕᙳᑎᒌᓄᑦ ᐱᓂᕐᓗᖃᑦᑕᐅᑎᑦᑕᐃᓕᑎᑦᑎᓂᕐᒧᑦ ᐱᖁᔭᖅ.  ᒫᑦᓯ 1, 2008-ᖑᑎᓪᓗᒍ ᐊᑐᓕᓚᐅᖅᓯᒪᕗᖅ 

ᖃᑕᙳᑎᒌᓄᑦ ᐱᓂᕐᓗᖃᑦᑕᐅᑎᑦᑕᐃᓕᑎᑦᑎᓂᕐᒧᑦ ᐱᖁᔭᖅ.  ᐱᔾᔪᑎᒋᓇᓱᐊᖅᑕᖓᑦ ᓄᓇᕗᒻᒥᐅᓄᑦ ᐃᑲᔫᑎᐅᓇᓱᐊᖅᖢᓂ 

ᐱᓂᕐᓗᒃᑕᐅᖃᑦᑕᖁᓇᒋᑦ ᐊᑦᑕᕐᓇᖅᑐᒦᑎᓪᓗᒋᑦ ᐸᖅᑭᔭᐅᔪᑦ ᒪᓕᒋᐊᖃᕐᓗᑎᒃ ᐃᓄᐃᑦ ᐅᒃᐱᕆᔭᒥᑎᒍᑦ ᐱᓕᕆᐊᖑᑦᑎᐊᕐᓗᓂ.  

ᐊᐅᓚᑦᑎᐊᕈᑎᒋᓇᓱᐊᖅᑕᖓ ᐊᑑᑎᒋᓂᐊᖅᑕᖓᓗ ᖃᑕᙳᑎᒌᓄᑦ ᐱᓂᕐᓗᖃᑦᑕᐅᑎᑦᑕᐃᓕᑎᑦᑎᓂᕐᒧᑦ ᐱᖁᔭᖓ ᑐᕌᒐᕆᕚ 

ᐱᓂᕐᓗᖃᑦᑕᐅᑎᑦᑕᐃᓕᖁᓪᓗᒋᑦ ᐊᒻᒪ ᐱᓂᕐᓗᖃᑦᑕᐅᑎᔪᓐᓃᕐᔫᒥᓗᑎᒃ.   

ᑕᐃᑲᓂ ᖃᑕᙳᑎᒌᓄᑦ ᐱᓂᕐᓗᖃᑦᑕᐅᑎᑦᑕᐃᓕᑎᑦᑎᓂᕐᒧᑦ ᐱᖁᔭᖅ ᑎᓴᒪᓂᒃ ᐃᑲᔫᑎᐅᔪᓐᓇᖅᑐᓂᒃ ᐊᑐᐃᓐᓇᖅᑕᖃᖅᐳᖅ:  

ᑐᐊᕕᕐᓇᖅᑐᒥᑦ ᓴᐳᒻᒥᔾᔪᑎᑦ, ᓄᓇᓕᖕᓂᑦ ᑕᑯᔭᐅᑦᑕᐃᓕᒪᔾᔪᑎᑦ, ᐃᑲᔪᖅᑕᐅᓂᕐᒧᑦ ᐊᑐᖁᔭᐅᔪᑦ ᐊᒻᒪ ᐃᑲᔫᓯᐊᓄᑦ ᐊᑐᖁᔭᐅᔪᓄᑦ.  

ᐃᓚᒃᑲᓐᓂᖓ, ᖃᑕᙳᑎᒌᓄᑦ ᐱᓂᕐᓗᖃᑦᑕᐅᑎᑦᑕᐃᓕᑎᑦᑎᓂᕐᒧᑦ ᐱᖁᔭᖅ ᐱᑎᑦᑎᖕᒥᔪᖅ ᓴᐳᔾᔨᓂᕐᒥᒃ ᑎᕐᓕᐊᖅᓯᓂᕐᒥᒃ 

ᐱᕕᖃᖅᑎᑦᑎᓂᒃᑯᑦ ᑐᐊᕕᕐᓇᖅᑐᓄᑦ ᓴᐳᔾᔭᐅᒋᐊᓕᖕᓄᑦ ᑎᓕᓯᔾᔪᑎᒥᒃ ᐃᑲᔪᕐᓂᕐᒥᒡᓘᓐᓃᑦ ᑎᓕᓯᔾᔪᑎᒥᒃ ᐊᑐᖅᑕᐅᓗᓂ 

ᐱᓂᕐᓗᒃᑕᐅᔪᒧᑦ.  

ᓄᓇᓕᖕᓂᑦ ᒪᓕᒐᓕᕆᔩᑦ ᒪᓕᒐᓕᕆᔨᒃᑯᓐᓂᖔᖅᐳᑦ ᐱᔭᒃᓴᖃᖅᖢᑎᒃ ᓄᓇᓕᖕᓂᑦ ᒪᕐᕈᖕᓂ ᐊᑐᐃᓐᓇᖃᖅᑎᑦᑎᓯᐅᖑᓗᑎᒃ 

ᐊᑐᖅᑕᐅᔪᓐᓇᖅᑐᓂ ᑕᕝᕙᓂ ᐱᖁᔭᕐᒥᑦ; ᑐᐊᕕᕐᓇᖅᑐᓂ ᓴᐳᒻᒥᔾᔪᑎᒥᑦ ᐊᒻᒪ ᓄᓇᓕᖕᓂᑦ ᑕᑯᖃᑕᑦᑎᑕᐃᓕᒪᔾᔪ, ᓄᓇᕗᒻᒥᓕᒫᖅ.  

ᓄᓇᓕᖕᓂᑦ ᐃᖅᑲᖅᑐᐃᔨᒃᑯᓐᓂᑦ ᓴᓇᔨᑦ ᐊᒻᒪ ᓄᓇᓕᖕᓂᑦ ᐃᖅᑲᖅᑐᐃᔪᓕᕆᔨᑦ ᐃᑲᔪᕆᐊᖃᖅᐳᑦ ᑖᒃᑯᓂᖓ ᒪᕐᕈᖕᓂᑦ 

ᐊᑐᖅᑕᐅᔪᓐᓇᖅᑐᓂ.   ᐃᖅᑲᖅᑐᐃᔨᕋᓛᑦ ᐱᔭᒃᓴᖃᖅᑎᑕᐅᓪᓗᐊᑕᖅᐳᑦ ᖃᑕᙳᑎᒌᓄᑦ ᐱᓂᕐᓗᒃᑕᐅᑎᑦᑕᐃᓕᑎᑦᑎᓂᕐᒧᑦ 

ᐱᖁᔭᕐᓂᒃ ᐃᖅᑲᖅᑐᐃᔨᕋᓛᓂ, ᓈᓚᖕᓂᖃᖅᑎᑦᑎᓗᑎᑦ ᖃᑕᙳᑎᒌᓄᑦ ᐱᓂᕐᓗᒃᑕᐅᑎᑦᑕᐃᓕᑎᑦᑎᓂᕐᒧᑦ ᐱᖁᔭᕐᓂᒃ ᑐᒃᓯᕋᐅᑎᓂᒡᓗ 

ᒪᓕᒐᕐᓂᑦ ᑐᐊᕕᕐᓇᖅᑐᒥᑦ ᓴᐳᔨᔾᔪᑎᑦ ᐊᒻᒪ ᓄᓇᓕᖕᓂᑦ ᑕᑯᔭᐅᑦᑕᐃᓕᒪᔾᔪᑎᑦ.  ᓄᓇᓕᖕᓂ ᐃᖅᑲᖅᑐᐃᔪᓕᕆᔨᑦ ᑎᓕᔭᐅᓯᒪᔪᕐᓗ 

ᐃᖅᑲᖅᑐᐃᔨᕋᓛᖅ ᐅᖄᓚᕝᕕᐅᔪᓐᓇᖅᑐᑦ ᐃᑲᔪᕐᓗᑎᒃ ᑐᐊᕕᕐᓇᖅᑐᑦ ᓴᐳᑎᔭᐅᖁᓪᓗᒋᑦ ᑎᓕᓯᔾᔪᑎᒥᒃ ᐃᖅᑲᓇᐃᔭᕐᓇᑦ ᐃᑲᕐᕋᖏᑦ 

ᐊᓂᒍᕋᓗᐊᖅᑎᓪᓗᒋᑦ.   

ᑭᒡᓕᖏᑦ ᑐᑭᖏᓪᓗ 
ᑐᐊᕕᕐᓇᖅᑐᓂ ᓴᐳᒻᒥᔭᐅᔾᔪᑎᑦ:   ᑕᐃᑲᓂ ᐃᓚᒃᑲᓐᓂᖓᓂ 7 ᖃᑕᙳᑎᒌᓄᑦ ᐱᓂᕐᓗᒃᑕᐅᑎᑦᑕᐃᓕᑎᑦᑎᓂᕐᒧᑦ ᐱᖁᔭᕐᓂᒃ 

ᐊᑐᕆᐊᖃᖅᑎᑦᑎᑐᐃᓐᓇᕆᐊᓕᒃ ᐃᖅᑲᖅᑐᐃᔨᕋᓛᖅ ᓈᒻᒪᒃᓴᖅᐸᑦ ᐃᒻᒪᓐᓇ:  

a) ᖃᑕᙳᑎᒌᑦ ᐱᓂᕐᓗᖃᑦᑕᐅᑎᓐᓂᕈᑎᒃ.  

b) ᖃᑕᙳᑎᒌᑦ ᐱᓂᕐᓗᖃᑦᑕᐃᓐᓇᕐᓂᕈᑎᒃ, ᐱᓂᕐᓗᖃᑦᑕᐅᖃᑦᑕᕐᓗᑎᒃ ᑕᐃᒪᐃᖏᓐᓇᕐᓂᐊᖅᑰᔨᒃᐸᓪᓘᓐᓃᑦ. 

c) ᐋᓐᓂᖅᑐᖃᕐᔪᐊᕐᓂᕈᓂ ᑐᐊᕕᕐᓇᖅᑐᖃᕐᓗᓂᓘᓐᓃᑦ, ᐃᓄᖕᒧᑦ ᓴᐳᒻᒥᔭᐅᑲᐅᑎᒋᔭᕆᐊᖃᕐᓂᖅᐸᑦ.  

d) ᖃᑕᙳᑎᒌᖑᑎᓪᓗᑎᒃ.  



  

4 | ᒪ ᒃ ᐱ ᖅ ᑐ ᒐ ᖅ  
 

ᑐᐊᕕᕐᓇᖅᑐᒥᑦ ᓴᐳᒻᒥᔭᐅᔾᔪᑎᑦ ᑐᓂᔭᐅᔭᕆᐊᖃᓲᖑᕗᑦ ᑐᒃᓯᕋᖅᑐᒧᑦ ᓴᐳᒻᒥᔭᐅᑲᐅᑎᒋᔭᕆᐊᖃᖅᑎᓪᓗᒍ ᖃᑕᙴᑎᒌᑦ 

ᑐᐊᕕᕐᓇᖅᑐᒦᒃᑯᑎᒃ ᐊᑦᑕᕐᓇᖅᑐᒦᓗᑎᒡᓗ.  

ᓄᓇᓕᖕᓄᑦ ᑕᑯᖃᑦᑕᐅᑎᑕᐃᓕᒪᔾᔪᑎᑦ:  ᐃᓚᒃᑲᓐᓂᖓᓂ 17−ᒥᑦ ᖃᑕᙳᑎᒌᓄᑦ ᐱᓂᕐᓗᒃᑕᐅᑎᑦᑕᐃᓕᑎᑦᑎᓂᕐᒧᑦ ᐱᖁᔭᕐᓂᒃ 

ᐃᖅᑲᖅᑐᐃᕋᓛᖅ ᓂᕈᐊᕋᔭᖅᑐᖅ ᓈᒻᒪᒃᓴᖅᐸᑦ ᐃᒪᓐᓇ:  

a) ᖃᑕᙳᑎᒌᑦ ᐱᓂᕐᓗᖃᑦᑕᐅᑎᓐᓂᕈᑎᒃ.  

b) ᐊᑐᕆᐊᖃᖅᑎᑦᑎᔭᕆᐊᖃᖅᐸᑦ.  

c) ᖃᑕᙳᑎᒌᖑᑎᓪᓗᑎᒃ.  

ᓄᓇᓕᖕᓂᑦ ᑕᑯᖃᑕᐅᑎᔪᖃᕈᒪᖏᑎᓪᓗᒍ ᑐᒃᓯᕋᖅᑐᖃᕈᓐᓇᖅᐳᖅ ᖃᑕᙳᑎᒌᑦ ᐱᓂᕐᓗᒃᑐᖃᖅᑎᓪᓗᒍ ᑭᓯᐊᓂ 

ᑲᑎᙵᐃᓐᓇᕈᒪᑎᓪᓗᒋᑦ.   ᓄᓇᓕᖕᓂᑦ ᑕᑯᖃᑕᐅᑎᑕᐃᓕᒪᔾᔪᑎᑦ ᑐᒃᓯᕋᐅᑎᕗᑦ ᑐᐊᕕᕐᓇᖅᑐᖃᖏᑎᓪᓗᒍ ᐃᓄᐃᑦ 

ᑐᕌᒐᖃᕈᒪᑎᓪᓗᒋᑦ ᐱᔾᔪᑎᖓᓄᑦ ᖃᓄᐃᒻᒪᑦ ᐱᓂᕐᓗᒃᑕᐅᖃᑦᑕᒪᖔᑕ ᐊᒻᒪ ᐃᑲᔪᖅᑕᐅᔭᕆᐊᖃᖅᑎᓪᓗᒋᑦ.   ᑕᒪᕐᒥᑦ ᑐᒃᓯᕋᖅᑐᖅ 

ᑭᐅᔪᕐᓗ ᓂᕈᐊᕋᔭᕐᓗᑎᒃ ᐃᓅᓯᓕᕆᔾᔪᑕᐅᓂᐊᖅᑐᒥᑦ ᓇᓗᓇᐃᖅᓯᒪᔮᓂ ᒪᓕᒡᓗᒍ ᑕᐃᑲᓂ ᓄᓇᓕᖕᓂᑦ  

ᑕᑯᖃᑦᑕᐃᑎᑦᑕᐃᓕᒪᔾᔪᑎᓂᒃ.  ᑕᒪᕐᒥᑦ ᓂᕈᐊᕈᓐᓇᖅᑑᒃ ᐱᖅᑯᓯᑐᖃᕐᒥᑦ ᐃᓅᓯᓕᕆᔾᔨᓯᒥᑦ, ᐃᓐᓇᕐᒥᑦ, ᐃᓚᒋᔭᐅᔪᒥᑦ, 

ᐃᓅᓯᓕᕆᔨᒻᒪᕆᒥᒃ ᐅᕝᕙᓘᓐᓃᑦ ᒪᓕᒐᓕᕆᔨᒥᑦ ᑲᑎᒪᔨᕋᓛᖓᓂ.   

ᐱᖅᑯᓯᑐᖃᕐᒥᖅ ᐃᓅᓯᓕᕆᔨ:   ᐃᓐᓇᕐᒥᑦ ᐅᕝᕙᓘᓐᓃᑦ ᓄᓇᓕᖕᓂᑦ ᐅᖃᖃᑎᒋᔭᐅᖃᑦᑕᖅᑐᒥᑦ.    

ᐊᔾᔨᒌᖏᔾᔪᑎᖓ ᐊᑐᓕᖁᔭᐅᔪᒧᑦ:   ᑐᒃᓯᕋᖅᑐᖅ ᑭᐅᒋᐊᖅᑎᓘᓐᓃᑦ ᐱᔾᔪᑎᐊ ᐊᓯᔾᔨᕐᓂᕈᓂ, ᐊᓯᔾᔩᖁᔨᔪᒥᑦ ᑐᒃᓯᕋᖅᑐᖃᖅᐸᑦ 

ᑐᐊᕕᕐᓇᖅᑐᒥᑦ ᓴᐳᒻᒥᔭᐅᔾᔪᑎᑖᖅᐸᑦ, ᐊᓯᐊᓂ ᑭᒡᒐᖅᑐᐃᔪᒥᑦ ᓇᓗᓇᐃᖅᓯᒃᐸᑦ, ᓂᕈᐊᖅᑕᖓᓂ ᐃᖅᑲᖅᑐᐃᔨᕋᓛᑉ 

ᑕᔅᓱᒥᖓ.   ᐊᔾᔨᒌᖏᑕᓂ ᓇᓕᐊᑐᐃᓐᓇᖅ ᐅᓄᒃᓂᖅᓴᓂᒡᓘᓐᓃᑦ ᒪᓕᒐᕐᒥᑦ ᐊᑐᖁᔭᐅᓯᒪᔪᒥᑦ ᐊᒃᑐᐃᓂᖃᕈᓐᓇᖏᓪᓗᓂ ᐊᓯᖏᓐᓂᒃ 

ᒪᓕᒐᕐᒥᑦ ᐊᑐᖁᔭᐅᔪᒥᒃ.  

ᐊᑐᕈᓐᓃᖅᑎᑦᑎᓂᖅ ᐊᑐᖁᔭᐅᔪᒥᒃ:   ᐱᔾᔪᑎᒥᓂᒃ ᐊᓯᔾᔨᖅᑐᖃᖅᐸᑦ ᑐᒃᓯᕋᖅᑐᒧᑦ ᑭᐅᒋᐊᖅᑎᒥᒡᓘᓐᓃᑦ ᑕᐃᑯᓇᓗ ᑐᒃᓯᕋᖅᑐᖅ 

ᑐᐊᕕᕐᓇᖅᑐᒥᑦ ᓴᐳᒻᒥᔾᔪᑎᖃᕈᒪᔪᓐᓃᖅᐸᑦ, ᐊᑐᖁᔨᔪᓐᓃᕐᓗᓂ ᑐᒃᓯᕋᖅᑐᒧᑦ, ᓇᓗᓇᐃᖅᓯᒃᐸᑦ ᐊᓯᐊ ᑭᒡᒐᖅᑐᐃᔪᖅ, 

ᑐᓂᐅᔭᑐᐃᓐᓇᕆᐊᓕᒃ ᐃᖅᑲᖅᑐᐃᕋᓛᒧᑦ ᓴᐳᔾᒥᔾᔪᑎᑖᖁᔭᓚᐅᖅᑐᒧᑦ ᑐᐊᕕᕐᓇᖅᑐᒥᑦ.   

ᐊᖏᖃᑎᖃᖏᓐᓂᖅ ᑐᐊᕕᕐᓇᖅᑐᒥᑦ ᓴᐳᒻᒥᔭᐅᔾᔪᑎᒥᑦ:   ᑭᐅᒋᐊᖅᑎ ᑐᐊᕕᕐᓇᖅᑐᒥᑦ ᓴᐳᒻᒥᔾᔪᑎᖃᖅᑐᖅ ᐅᓪᓗᓂ 21−ᓂᒃ 

ᐊᑐᓕᖁᔭᐅᓯᒪᔪᖅ, ᑐᒃᓯᕋᕈᓐᓇᖅᑐᖅ ᐊᑐᕆᐊᖃᖅᑎᑕᐅᓂᕐᒥᓂᒃ ᐊᑐᖁᔨᔪᓐᓃᕐᓗᓂ.    ᑭᐅᒋᐊᖅᑎ ᐅᖃᐅᓯᐅᓯᒪᔪᓄᑦ 

ᓱᓕᓂᕋᕈᑎᑖᕈᓐᓇᖅᑐᖅ (ᑕᑕᑎᒐᒃᓴᖅ 5-ᒥᑦ) ᓂᕈᐊᖅᑕᐅᓚᐅᖅᑐᒥᑦ ᐃᖅᑲᖅᑐᐃᔨᕋᓛᖅ ᐱᒋᐊᖅᑎᑦᑎᔪᕕᓂᕐᒥᑦ ᓇᓕᐊᑕ 

ᓈᓚᖕᓂᖃᖅᑎᓪᓗᒍ.   ᑭᐅᒋᐊᖅᑎ ᐅᖃᐅᓯᐅᓯᒪᔪᓄᑦ ᓱᓕᓂᕋᕈᑎᑖᖅᐸᑦ, ᑐᓂᓯᔪᓐᓇᖅᓯᒐᔭᖅᑐᖅ ᐃᓅᖃᑎᒌᓄᑦ ᓄᓇᕗᒻᒥᑦ 

ᐃᖅᑲᖅᑐᖅᑕᐅᖃᑕᐅᓯᐅᓄᑦ, ᐱᓇᔫᑎ ᓵᓚᒋᓇᓱᒃᓗᒍ ᑐᐊᕕᕐᓇᖅᑐᒥᑦ ᓴᐳᒻᒥᔾᔪᑎᖃᖅᑐᓄᑦ.  ᓄᓇᓕᖕᓂᑦ ᐃᖅᑲᖅᑐᐃᔨᒃᑯᓐᓂᑦ ᓴᓇᔨᑦ 

ᐊᒻᒪ/ᐅᕝᕙᓘᓐᓃᑦ ᓄᓇᓕᖕᓂ ᐃᖅᑲᖅᑐᐃᔪᓕᕆᔨᑦ ᐃᑲᔪᕈᓐᓇᖅᐳᑦ ᑭᐅᒋᐊᖅᑎᒥᑦ ᑕᔅᓱᒥᖓ ᐱᓕᕆᐊᖑᒋᐊᓕᖕᒥᑦ.   ᓄᓇᕗᑦ 

ᐃᖅᑲᖅᑐᐃᕕᖓᑦ ᑐᒃᓯᕋᐅᑎᒥᑦ ᐱᓐᓂᕈᓂᐅᒃ, ᑎᑎᕋᖅᑎ ᓇᓗᓇᐃᖅᓯᒐᔭᖅᑐᖅ ᑭᐅᒋᐊᖅᑎᒧᑦ ᑐᒃᓯᕋᖅᑐᒧᓪᓗ, ᖃᖓᐅᓛᕐᒪᖔᑦ 

ᐅᓪᓗᖓᓗ ᓈᓚᖕᓂᐅᓛᖅᑐᒥᑦ.  ᑐᐊᕕᕐᓇᖅᑐᒥᑦ ᓴᐳᒻᒥᔾᔪᑎᖓᓄᑦ ᑐᒃᕋᑕᐅᔪᑦ ᓈᓚᒃᑕᐅᖃᑦᑕᖅᐳᑦ ᐃᖅᑲᖅᑐᐃᔨᒥᑦᓄᓇᕗᑦ 

ᐃᖅᑲᖅᑐᐃᕕᐊᓂ.    

ᖃᑕᙳᑎᒌᓄᑦ ᐱᓂᕐᓗᒃᑕᐅᑎᑦᑕᐃᓕᑎᑦᑎᓂᕐᒧᑦ ᐱᖁᔭᕐᓂᒃ ᐱᓕᕆᐊᒃᓴᕐᓄᑦ ᐃᖅᑲᓇᐃᔭᖅᑎᑦ 
 

ᖃᑕᙳᑎᒌᓄᑦ ᐱᓂᕐᓗᒃᑕᐅᑎᑦᑕᐃᓕᑎᑦᑎᓂᕐᒧᑦ ᐱᖁᔭᕐᓂᒃ ᐱᓕᕆᐊᒃᑯᑦ, ᐃᓂᖃᖅᑐᖅ ᓄᓇᓕᖕᓂ ᐃᖅᑲᖅᑐᐃᔪᓕᕆᔨᒃᑯᓐᓂᑦ ᓴᓇᔨᑦ 

ᐊᐅᓚᑕᐅᓪᓗᓂ ᐊᕐᕕᓂᓕᖕᓄᑦ ᐊᕕᒃᑐᖅᓯᒪᓂᐅᔪᓄᑦ ᐃᑲᔪᖅᓱᐃᑦᑎᐊᒃᑲᓐᓂᕈᒪᓪᓗᑎᒃ ᓄᓇᓕᖕᓂ ᐃᖅᑲᖅᑐᐃᔨᓕᕆᔨᒃᑯᓐᓂ ᓴᓇᔨᓂᒃ 

ᑕᒪᐃᓐᓂᒃ ᓄᓇᓕᖕᓂ ᐃᑲᔪᕐᓗᒋᑦ ᓄᓇᕗᒻᒥᐅᑦ.  ᓇᐃᓈᖅᓯᒪᔪᑦ ᒫᓐᓇᓕᓴᑦ ᐃᖅᑲᓇᐃᔮᑦ ᐱᓯᒪᔭᑦ ᓄᓇᓕᖕᓂ ᐃᖅᑲᖅᑐᐃᔪᓕᕆᔨᑦ 

ᐃᖅᑲᓇᐃᔭᕐᕕᖓᓂ ᓇᓗᓇᐃᖅᓯᒪᔪᑦ ᐊᑖᓂ: 

ᓄᓇᓕᖕᓂ ᐃᖅᑲᖅᑐᐃᓂᓕᕆᓂᕐᒧᑦ ᐊᐅᓚᑦᑎᔨ  
ᓄᓇᓕᖕᒥ ᒪᓕᒐᓕᕆᓂᕐᒧᑦ ᐊᐅᓚᑦᑎᔨᐅᔪᖅ ᐃᓂᖃᖅᑐᖅ ᐃᖃᓗᖕᓂ. ᓄᓇᓕᖕᒥ ᒪᓕᒐᓕᕆᓂᕐᒧᑦ ᐊᐅᓚᑦᑎᔨᐅᔪᖅ 

ᑐᑭᒧᐊᒃᓯᖃᑦᑕᖅᑐᖅ ᐊᒻᒪᓗ ᐃᑲᔪᖅᓯᖅᐸᒃᖢᓂᒋᑦ ᐊᑐᓕᖅᑎᑕᐅᓂᖏᑦ ᐃᓚᒌᓂᑦ ᐋᓐᓂᖅᑎᕆᑎᑦᑎᑦᑕᐃᓕᒪᓂᕐᒧᑦ ᐱᖁᔭᖓᓂᒃ 

ᓄᓇᕗᒻᒥ. ᑖᓐᓇ ᑐᑭᒧᐊᒃᑎᑦᑎᔨᐅᔪᖅᑕᐅᖅ ᑲᒪᒋᔭᖃᖅᐸᒃᑭᕗᖅ ᓄᓇᓕᖕᓂ ᐃᖅᑲᖅᑐᐃᔪᓕᕆᔨᓂᒃ, ᐱᓕᒻᒪᒃᓴᐃᕙᒃᖢᓂ, 

ᐃᑲᔪᖅᓯᖅᐸᒃᖢᓂᒋᓪᓗ ᐱᓕᕆᐊᖃᑦᑎᐊᕈᓐᓇᕐᓂᕐᒧᑦ ᐊᔪᙱᓐᓂᖅᑖᕐᓂᕐᒥᒃ. ᓄᓇᓕᖕᒥ ᒪᓕᒐᓕᕆᓂᕐᒧᑦ ᐊᐅᓚᑦᑎᔨᐅᔪᖅ 

ᐱᓕᕆᖃᑎᖃᓲᖑᔪᖅ ᒐᕙᒪᓕᕆᔨᐅᖃᑕᐅᔪᓂᒃ ᐊᒻᒪᓗ ᒐᕙᓚᒃᑯᑦ ᐱᓕᕆᕝᕕᒐᓴᙱᓐᓂᒃ ᐊᔾᔨᒌᙱᑦᑐᓂᒃ ᑲᑐᔾᔨᖃᑎᖃᖅᖢᑎᒃ 

ᑕᐃᒃᑯᓄᖓ ᐱᔾᔪᑕᐅᕙᒃᑐᓄᑦ ᓲᕐᓗ ᐱᕋᔭᒃᑎᑦᑎᑕᐃᓕᒪᓂᕐᒥᒃ, ᐊᕐᓇᐃᑦ ᐋᓐᓂᖅᓱᖅᑕᐅᕙᖕᓂᖏᓐᓂᒃ, ᐃᓱᒪᔮᕈᑎᖃᖃᑦᑕᕐᓂᕐᒥᒃ, 

ᐅᐃᕆᔾᔪᑎᖃᕐᓂᖅ, ᓂᕿᑭᒃᓴᓗᐊᖃᑦᑕᖅᑐᓂᒃ ᐃᑲᔪᕋᓱᐊᕐᓂᖅ, ᖁᓄᔪᖕᓂᐊᖅᑕᐅᓂᖅ ᐊᒻᒪᓗ ᐃᒻᒥᓂᒃ ᐃᓅᓯᕐᒥᓂᒃ 

ᑭᐱᓯᑎᑦᑎᑕᐃᓕᒪᓂᕐᒥᒃ. ᓄᓇᓕᖕᒥ ᒪᓕᒐᓕᕆᓂᕐᒧᑦ ᐊᐅᓚᑦᑎᔨᐅᔪᖅ ᐃᒃᓯᕙᐅᑕᕆᔭᐅᓲᖑᔪᖅ ᑖᒃᑯᓇᓂ ᐃᓚᒌᓂᑦ 

ᐋᓐᓂᖅᑎᕆᑎᑦᑎᑦᑕᐃᓕᒪᓂᕐᒧᑦ ᐱᖁᔭᓕᕆᓂᕐᒧᑦ ᐃᖏᕐᕋᑎᑦᑎᔨᐅᔪᓂᒃ ᑲᒪᒋᔭᖃᖅᑎᐅᓪᓗᑎᒃ ᑖᒃᑯᐊ ᐱᑕᖃᙱᓐᓂᐅᔪᓄᑦ ᓲᕐᓗ 

ᒪᓕᒐᑎᒍᑦ, ᒐᕙᒪᓄᑦ ᒪᓕᒃᑕᐅᔭᕆᐊᓕᒃᑯᑦ, ᐊᑐᐊᒐᒃᑯᑦ ᐱᓕᕆᔾᔪᓯᒃᑯᓪᓗ ᐱᑕᖃᙱᒃᑳᖓᑦ ᐋᖅᑭᐅᒪᑎᑦᑎᔨᐅᓲᖑᓪᓗᑎᒃ ᓴᐳᔾᔨᓂᕐᒧᑦ 

ᑖᒃᑯᓄᖓ ᐋᓐᓂᖅᓯᕆᖃᑦᑕᐅᑎᖃᑦᑕᕐᓂᕐᒥᒃ ᑐᑭᓯᓇᓱᐊᕈᑎᒋᓪᓗᒍ ᐋᖅᑭᒃᓯᔾᔪᑎᓇᓱᐊᖅᖢᒋᓪᓗ ᐃᓚᒌᑦ ᓄᓇᕗᒻᒥᐅᑦ.  

ᓄᓇᓕᖕᓂ ᐃᖅᑲᖅᑐᐃᔪᓕᕆᔨᑦ 
ᓄᓇᓕᖕᓂᑦ ᐃᖅᑲᖅᑐᐃᔪᓕᕆᔨᑦ ᐱᔭᒃᓴᖃᖅᐳᑦ ᑎᑎᕋᕐᕕᓂᙶᖅᑐᓂ ᓄᓇᓕᖕᓂᑦ ᒪᓕᒐᓕᕆᔨᑦ ᐊᒡᒍᖅᓯᒪᕝᕕᐊᓂ ᓄᓇᓕᖕᓂᙶᖅᑐᓂ 

ᒪᓕᒐᓕᕆᓂᕐᒧᑦ ᐱᓕᕆᐊᒃᓴᓂ ᐊᒻᒪ ᖃᑕᙳᑎᒌᓄᑦ ᐱᓂᕐᓗᖃᑦᑕᐅᑎᑦᑕᐃᓕᓂᕐᒧᑦ ᐱᖁᔭᖓᓂ ᐱᓕᕆᒃᓴᓂ 

ᐊᕕᒃᑐᖅᓯᒪᕝᕕᒋᔭᖏᓐᓂᒃ.  ᑕᒪᕐᒥᑦ ᐊᕕᒃᑐᖅᓯᒪᔪᓄᑦ ᓄᓇᕗᒻᒥ ᐃᖅᑲᖅᑐᐃᕕᓕᕆᔨᑦ ᒪᓕᒐᓕᕆᓂᕐᒧᑦ ᖃᐅᔨᓴᖅᑎᑦ ᑕᑯᓇᖃᑦᑕᖅᐳᑦ 

ᐱᓕᕆᐊᒃᓴᓂ ᐱᓕᕆᐊᖃᑎᖃᖅᐸᒃᖢᑎᒡᓗ 25−ᓂᑦ ᓄᓇᓕᖕᓂ ᐃᖅᑲᖅᑐᐃᔪᓕᕆᔨᒃᑯᓐᓂ ᓴᓇᔨᓂᒃ. ᓄᓇᓕᖕᓂᑦ ᐃᖅᑲᖅᑐᐃᔪᓕᕆᔨᑦ 

ᐊᖓᔪᖅᑳᕆᔭᐅᖃᑦᑕᖅᐳᑦ, ᓇᐅᑦᑎᖅᓱᖅᐸᒃᖢᑎᒃ ᐃᑲᔪᖅᑐᐃᕙᒃᖢᑎᒡᓗ ᒐᕙᒪᒃᑯᑦ ᐱᓕᕆᐊᒃᓴᕆᖃᑦᑕᖅᑕᖏᓐᓂᒃ ᖃᑕᙳᑎᒌᓄᑦ 

ᐱᓂᕐᓗᖃᑦᑕᐅᑎᑦᑕᐃᓕᓂᕐᒧᑦ ᐱᖁᔭᕐᒥ ᐊᕕᒃᑐᖅᓯᒪᕝᕕᒋᔭᖏᓐᓂᒃ.   ᓄᓇᓕᖕᓂᑦ ᐃᖅᑲᖅᑐᐃᔪᓕᕆᔨᑦ ᐊᐅᓚᑦᑎᖃᑦᑕᖅᐳᑦ 

ᐃᑲᔫᑎᒃᓴᓂᒡᓗ ᐃᓕᓐᓂᐊᖅᑎᑦᑎᖃᑦᑕᖅᐳᑦ ᓄᓇᓕᖕᓂᑦ ᐃᖅᑲᖅᑐᐃᔪᓕᕆᔨᒃᑯᓐᓄᑦ ᓴᓇᔨᓂᒃ ᖃᐅᔨᒪᔭᐅᖁᓪᓗᒋᑦ ᓴᓇᔨᑦ 

ᐃᑲᔪᕈᓐᓇᕐᓂᖏᓐᓂᒃ ᖃᑕᙳᑎᒌᓄᑦ ᐱᓂᕐᓗᖃᑦᑕᐅᑎᑦᑕᐃᓕᓂᕐᒧᑦ ᐱᖁᔭᖓᓂ.  ᓄᓇᓕᖕᓂᑦ ᐃᖅᑲᖅᑐᐃᔪᓕᕆᔨᑦ 

ᐃᓕᓐᓂᐊᖅᑎᑦᑎᖃᑦᑕᕆᕗᑦ ᐸᓖᓯᓄᑦ ᐃᑲᔪᕈᓐᓇᖅᓯᖁᓗᒋᑦ ᓄᓇᓕᖕᓂ ᑐᐊᕕᕐᓇᖅᑐᒥᑦ ᓴᐳᔾᔨᔾᔪᑎᖃᖅᑐᓂᒃ 

ᐊᑐᐃᓐᓇᐅᙱᓐᓂᑯᓂ ᒪᓕᒐᓕᕆᓂᕐᒧᑦ ᑎᑎᕋᖅᑎᖓ.   

ᓄᓇᓕᖕᓂ ᐃᖅᑲᖅᑐᐃᔪᓕᕆᔨᑦ ᑲᓲᑎᐅᔪᑦ ᐊᑯᓐᓂᖏᓐᓂ ᓄᓇᓕᖕᓂ ᒪᓕᒐᓕᕆᓂᕐᒧᑦ ᐃᖅᑲᓇᐃᔭᖅᑎᑦ, ᐸᓖᓯᒃᑯᑦ, ᐃᖅᑲᖅᑐᐃᔨᕋᓛᑦ, 

ᑭᒃᑯᑐᐃᓐᓇᕐᓄᑦ ᐃᖅᑲᖅᑐᐃᕕᖕᒥ ᐱᓕᕆᐊᒃᓴᓂᑦ ᐊᔾᔨᒌᙱᑦᑐᓂᒡᓗ ᓄᓇᓕᖕᓂ ᐊᑐᒐᒃᓴᓂᑦ. ᓄᓇᓕᖕᓂᑦ ᐃᖅᑲᖅᑐᐃᔪᓕᕆᔨᑦ 

ᓴᖅᑭᔮᖅᑎᑦᑎᖃᑦᑕᖅᐳᑦ ᑕᑯᔭᐅᔭᕆᐊᖃᖅᑐᓂ ᐱᔨᑦᑎᖃᑦᑕᕆᕗᓪᓗ ᓄᓇᓕᖕᓂᑦ ᑲᑎᙵᔪᓂᒃ ᐊᒻᒪ ᐱᔨᑦᑎᖃᑦᑕᖅᑐᓂ 

ᖃᑕᙳᑎᒌᓄᑦ ᐱᓂᕐᓗᖃᑦᑕᐅᑎᑦᑕᐃᓕᕐᒧᑦ ᐱᖁᔭᓂᙶᖅᑐᓂᒃ.  ᓄᓇᓕᖕᓂᑦ ᐃᖅᑲᖅᑐᐃᔪᓕᕆᔨᑦ ᕿᒥᕐᕈᖃᑦᑕᖅᐳᑦ ᑕᒪᐃᓐᓂᒃ 

ᑐᒃᓯᕋᐅᑎᓂᒃ ᑐᐊᕕᕐᓇᖅᑐᒥᑦ ᓴᐳᔾᔭᐅᔾᔪᑎᑦ ᐊᒻᒪ ᓄᓇᓕᖕᓂᑦ ᑕᑯᖃᑦᑕᐅᑎᑦᑕᐃᓕᒪᔾᔪᑎᓂᒃ, ᐊᔾᔨᒌᙱᑦᑐᓂᒃ ᑐᒃᓯᕋᖅᑐᑦ 

ᑐᒃᓯᕋᐅᑎᖏᓐᓂᒃ, ᖁᔭᓈᖅᑕᐅᖁᔨᔪᓂ ᐅᕝᕙᓘᓐᓃᑦ ᐊᖏᖃᑎᒋᔭᐅᙱᑦᑐᑦ ᐊᓯᖏᓪᓗ.   ᓄᓇᓕᖕᓂᑦ ᐃᖅᑲᖅᑐᐃᔪᓕᕆᔨᑦ 

ᐊᐅᓚᑦᑎᖃᑦᑕᕆᕗᑦ ᐅᓐᓄᐊᓕᒫᖅ ᐅᓪᓗᓕᒫᖅ ᐃᑲᔪᖅᑕᐅᒋᐊᓕᖕᓂᑦ ᐃᖅᑲᓇᐃᔭᕐᓇᐅᙱᑎᓪᓗᒍ ᑐᐊᕕᕐᓇᖅᑐᒥᑦ ᓴᐳᔾᔭᐅᔾᔪᑎᓂᒃ 

ᓇᑭᑐᐃᓐᓇᖅ ᓄᓇᕘᓕᒫᒥᑦ.  

ᓄᓇᓕᖕᒥ ᐃᖅᑲᖅᑐᐃᔪᓕᕆᔨᒃᑯᓐᓄᑦ ᓴᓇᔨᑦ  
ᓄᓇᓕᖕᒥ ᐃᖅᑲᖅᑐᐃᔪᓕᕆᔨᒃᑯᓐᓄᑦ ᓴᓇᔨᑦ ᐃᑲᔪᖅᐸᒃᖢᑎᒃ ᐊᑐᖅᑎᓪᓗᒋᑦ ᐱᓕᕆᐊᒃᓴᑦ, ᖃᓄᐃᓕᐅᕈᑎᑦ, ᐱᔨᑦᑎᕋᐅᑎᓪᓗ 

ᐊᒃᑐᐊᓂᓖᑦ ᖃᑕᙳᑎᒌᓄᑦ ᐱᓂᕐᓗᖃᑦᑕᐅᑎᑦᑕᐃᓕᓂᕐᒧᑦ ᐱᖁᔭᕐᒧᑦ. ᓄᓇᓕᖕᓂᑦ ᒪᓕᒐᓕᕆᓂᕐᒧᑦ ᑎᑎᕋᖅᑎᑦ ᐃᑲᔪᖅᐸᒃᐳᑦ 

ᑐᐊᕕᕐᓇᖅᑐᓂᒃ ᓴᐳᔾᔭᐅᔾᔪᑎᓂᒃ ᐊᒻᒪ ᓄᓇᓕᖕᓂᑦ ᐊᑲᐅᓂᖅᓴᑰᖅᑎᑦᑎᓇᓱᐊᕈᑎᑦ ᑐᒃᓯᕋᐅᑎᖏᓐᓂ, ᐱᖃᑕᐅᒋᕗᖅ ᑐᖅᑯᖅᓯᓂᖅ 

ᑕᑕᑎᒐᒃᓴᓂ, ᓈᓚᖕᓂᖃᖅᑎᑦᑎᓂᖅ ᖃᑕᙳᑎᒌᓄᑦ ᐱᓂᕐᓗᖃᑦᑕᐅᑎᑦᑕᐃᓕᓂᕐᒧᑦ ᐱᖁᔭᖓᓂ ᐃᖅᑲᖅᑐᐃᔨᕋᓛᓄᑦ ᐊᒻᒪ 

ᐃᑲᔪᖅᖢᑎᒃ ᐊᔾᔨᒌᙱᑦᑐᓂ ᑐᒃᓯᕋᐅᑎᓂ, ᖁᔭᓈᕆᐊᖃᖅᑐᓂ ᐅᕝᕙᓘᓐᓃᑦ ᐊᖏᖃᑎᒋᔭᐅᙱᑎᓪᓗᒍ ᐊᑐᖁᔭᐅᓯᒪᔪᖅ.   ᓄᓇᓕᖕᓂ 

ᒪᓕᒐᓕᕆᓂᕐᒧᑦ ᐃᖅᑲᓇᐃᔭᖅᑎᑦ ᑭᐅᕙᒃᖢᑎᒃ ᐊᐱᖅᑯᑎᓂᒃ ᐱᔾᔪᑎᓕᖕᓂᑦ ᑎᓕᓯᔾᔪᑎᓂᒃ ᑲᓲᑎᓪᓗᒋᓪᓗ ᑭᐅᔨᑦ ᑐᓐᓂᖅᑯᑎᓄᑦ 

ᐃᓅᓯᓕᕆᔭᐅᔾᔪᑎᓄᑦ. ᐊᑦᑕᕐᓇᖅᑐᒦᖁᓇᒋᑦ ᐸᕐᓇᐃᖃᑦᑕᖅᐳᑦ ᐸᖅᑭᔭᐅᔭᕇᖅᑎᓪᓗᒋᑦ ᐊᓯᖏᓪᓗ ᐃᑲᔪᕐᓂᖅᓴᒧᐊᖅᑕᐅᓪᓗᑎᒃ 

ᐋᓐᓂᐊᕕᖕᓂᑦ, ᐃᓄᓕᕆᔨᒃᑯᑦ ᐊᒻᒪ ᐱᕋᔭᒃᑕᐅᔪᓄᑦ ᐱᔨᑦᑎᕐᕕᐊᓂ ᐃᑲᔪᖅᑕᐅᔭᕆᐊᖃᖅᑎᓪᓗᒋᑦ.   

ᐃᖅᑲᖅᑐᐃᔨᕋᓛᑦ 
ᑎᓕᔭᐅᓯᒪᔪᑦ ᐃᖅᑲᖅᑐᐃᔨᕋᓛᑦ ᐱᓕᕆᐊᖃᕐᖢᑎᒃ ᐃᖅᑲᖅᑐᐃᔾᔪᑎᓂᒃ ᑐᐊᕕᕐᓇᖅᑐᓄᑦ ᓴᐳᔾᔨᓂᕐᒧᑦ ᑎᓕᓯᔾᔪᑎᓂᒃ ᓄᓇᓕᖕᓂᓗ 

ᐋᖅᑭᐅᒪᔾᔪᑎᒃᓴᓄᑦ ᑎᓕᓯᔾᔪᑎᓂᒃ. ᐱᖓᓱᓂᒃ ᐅᓪᓗᓕᒫᖅᓯᐅᑎᓂᒃ ᐃᖅᑲᖅᑐᐃᔨᕋᓛᖅᑕᓕᒃ ᐃᖃᓗᖕᓂ, ᓄᓇᕗᒻᒥ ᐃᖅᑲᖅᑐᐃᕕᖕᒥ 

ᐊᒻᒪᓗᑦᑕᐅᖅ ᐱᖓᓱᑦ ᐃᖅᑲᖅᑐᐃᔨᕋᓛᑦ ᐅᖃᓗᒃᕕᐅᔪᓐᓇᐃᓐᓇᓲᑦ ᐱᓕᕆᐊᖃᕌᖓᑕ ᑐᐊᕕᕐᓇᖅᑐᓄᑦ ᓴᐳᔾᔨᓂᕐᒧᑦ ᑎᓕᓯᔾᔪᑎᓂᒃ 

ᐃᖅᑲᖅᑐᐃᑎᓪᓗᒋᑦ ᐃᖅᑲᓇᐃᔭᕐᓇᑦ ᐃᑲᕐᕋᖏᑦ ᐊᓂᒍᖅᑎᓪᓗᒋᑦ ᐱᓇᓱᐊᕈᓯᐅᓪᓗ ᓄᕐᖑᖏᓐᓂ. ᐅᖃᓗᒃᕕᐅᔪᓐᓇᖅᑐᑦ 

ᐃᖅᑲᑐᐃᔨᕋᓛᑦ ᐃᖃᓗᖕᓃᑦᑐᑦ, ᒥᑦᑎᒪᑕᓕᖕᒥ ᐊᒻᒪ ᐊᐅᓱᐃᑦᑐᒥ.  ᐃᖅᑲᖅᑐᐃᔨᕋᓛᑦ ᑲᒪᒋᔭᖃᖅᑎᐅᔪᑦ ᐃᖅᑲᖅᑐᐃᕙᒃᖢᑎᒃ, 

ᑎᑎᕋᖅᑕᐅᒋᐊᕐᖓᖅᑐᑦ ᑎᓕᓯᔾᔪᑎᑦ ᐱᔪᓐᓇᖅᑎᑕᐅᒃᐸᓪᓗ, ᓇᒃᓯᐅᑎᓗᒋᑦ ᑎᓕᓯᔾᔪᑎᑦ ᐸᓖᓯᒃᑯᑦ ᐃᖅᑲᓇᐃᔭᕐᕕᖓᓄᑦ. 

ᐃᖅᑲᖅᑐᐃᔨᕋᓛᖅ ᐱᓕᕆᐊᒃᓴᓄᑦ ᐱᓕᒻᒪᒃᓴᐃᑎᑦᑎᖃᑦᑕᐃᓐᓇᕐᓗᓂ ᐃᑲᔪᖅᑐᐃᕙᒡᓗᓂᓗ ᐅᖃᓗᒡᕕᐅᔪᓐᓇᖅᑐᓂ 

ᐃᖅᑲᖅᑐᐃᔨᕋᓛᓂᑦ. ᐃᖅᑲᑐᐃᔨᕋᓛᑦ ᐃᓚᐅᖃᑕᐅᖃᑦᑕᕐᒥᔪᑦ ᖃᑕᙳᑎᒌᓄᑦ ᐱᓂᕐᓗᖃᑦᑕᐅᑎᑦᑕᐃᓕᒪᓂᕐᒧᑦ ᐱᖁᔭᖅ 

ᐱᓕᕆᖃᑎᒌᙱᓐᓂ ᐅᖃᖃᑎᖃᕐᓗᑎᒃ ᐊᔾᔨᒌᙱᑦᑐᓂᒃ ᐃᓱᒫᓘᑎᓂᒃ ᐱᓪᓗᒍ ᖃᑕᙳᑎᒌᓄᑦ ᐱᓂᕐᓗᖃᑦᑕᐅᑎᑦᑕᐃᓕᒪᓂᕐᒧᑦ 

ᐱᖁᔭᖅ. ᑲᑎᖃᑎᖃᒐᔪᒃᑐᑦ ᓄᓇᓕᖕᓂ ᒪᓕᒐᓕᕆᔨᒃᑯᓐᓂ ᐱᓕᕆᔨᒥᒃ ᐅᖃᖃᑎᒋᓗᒍ ᐃᓱᒫᓘᑎᓂᒃ ᐱᐅᓯᒋᐊᖅᑎᓪᓗᒋᓪᓗ ᐱᔨᑦᑎᕋᐅᑎᑦ. 

 ᕿᑎᕐᒥᐅᓂᑦ ᐊᕕᒃᑐᖅᓯᒪᔪᓂ ᐃᖅᑲᖅᑐᐃᔪᓕᕆᔨᖓ ᐃᖃᓗᒃᑑᑦᑎᐊᕐᒦᖦᖢᓂ.   

 ᑭᕙᓪᓕᕐᒥ ᐊᕕᒃᑐᖅᓯᒪᔪᓂᒃ ᐃᖅᑲᖅᑐᐃᔪᓕᕆᔨᖓ ᑲᖏᖅᖠᓂᕐᒦᖦᖢᓂ.   

 ᕿᑭᖅᑖᓘᑉ ᐅᐊᖕᓇᖓᓂ ᐊᕕᒃᑐᖅᓯᒪᔪᓂᒃ ᐃᖅᑲᖅᑐᐃᔪᓕᕆᔨᖓ ᒥᑦᑎᑕᓕᖕᒦᖦᖢᓂ.    

 ᕿᑭᖅᑖᓘᑉ ᐅᐊᖕᓇᖓᓂ ᐊᕕᒃᑐᖅᓯᒪᔪᓂᒃ ᐃᖅᑲᖅᑐᐃᔪᓕᕆᔨᖓ ᑭᙵᕐᒦᖦᖢᓂ.     

 ᐊᐃᑉᐸᖓ ᕿᑭᖅᑖᓘᑉ ᓂᒋᐊᓂ ᐊᕕᒃᑐᖅᓯᒪᔪᓂᒃ ᐃᖅᑲᖅᑐᐃᔪᓕᕆᔨ ᐸᖕᓂᖅᑑᕐᒦᖦᖢᓂ. 

 ᐊᖓᔪᖅᑳᖃᕐᕕᐊ ᓄᓇᓕᖕᓂ ᐃᖅᑲᖅᑐᐃᔪᓕᕆᔨᒃᑯᑦ ᐃᖃᓗᖕᓃᖢᓂ.   

2021-2022 ᖃᑕᙳᑎᒌᓄᑦ ᐱᓂᕐᓗᖃᑦᑕᐅᑎᑦᑕᐃᓕᒪᓂᕐᒧᑦ ᐱᖁᔭᕐᒥ ᐱᓕᒻᒪᒃᓴᐅᑎᒃᓴᑦ 
ᑲᑎᒪᕐᔪᐊᖅᑎᑦᑎᓃᓪᓗ 

 
ᓄᓇᓕᖕᓂ ᐃᖅᑲᖅᑐᐃᔪᓕᕆᔨ ᐃᖃᓗᒃᑑᑦᑎᐊᒥᐅᑕᖅ ᐃᓚᐅᓚᐅᖅᐳᖅ ᐃᖅᑲᖅᑐᐃᔨᕋᓛᑦ ᐃᓕᓐᓂᐊᖅᑎᑕᐅᑎᓪᓗᒋᑦ ᐃᒃᐱᐊᕐᔪᖕᒥ. 

ᓄᓇᓕᖕᓂᑦ ᐃᖅᑲᖅᑐᐃᔪᓕᕆᔨ ᑐᓂᓯᓚᐅᖅᑐᖅ ᐃᖅᑲᖅᑐᐃᔨᕋᓛᓄᑦ ᐱᓕᒻᒪᒃᓴᕐᓂᕐᒥᑦ ᑐᑭᓯᒋᐊᕈᑎᖃᖅᖢᑎᒃ ᖃᑕᙳᑎᒌᓄᑦ 

ᐱᓂᕐᓗᖃᑦᑕᐅᑎᑦᑕᐃᓕᓂᕐᒧᑦ ᐱᖁᔭᖅ, ᐱᓗᐊᖅᑐᒥᑦ ᐊᐅᓚᑦᑎᓂᕐᒧᑦ ᑕᐅᑐᒃᑕᒃᑯᑦ. ᖃᐅᔨᒪᓂᕆᔭᐅᔪᓂᒃ ᑕᐅᖅᓰᓂᖅ 

ᖃᑕᙳᑎᒌᓄᑦ ᐱᓂᕐᓗᖃᑦᑕᐅᑎᑦᑕᐃᓕᒪᓂᕐᒧᑦ ᐱᖁᔭᐅᑉ ᒥᒃᓵᓄᑦ ᐊᒻᒪᓗ ᐅᖃᐅᓯᖃᖅᖢᑎᒃ ᖃᓄᖅ ᐊᖏᒡᓕᒋᐊᖅᑎᑦᑎᔪᓐᓇᕐᒪᖔᑕ 

ᓄᓇᓕᖕᓂ ᐱᓕᕆᕝᕕᖃᖔᓕᕐᓂᕐᒧᑦ ᑎᓕᓯᔾᔪᑕᐅᔪᓂᒃ ᐃᓚᐅᔪᓂᒃ. ᐅᑎᖅᑎᓪᓗᒍ, ᓄᓇᓕᖕᓂ ᐃᖅᑲᖅᑐᐃᔪᓕᕆᔨ ᕿᒥᕐᕈᓚᐅᖅᐳᖅ 

ᐱᓇᔫᑎᒥᒃ ᐊᒻᒪ ᓱᓕᓂᕋᕈᑎᓂᒃ ᑐᓐᓂᖅᑯᑕᐅᔪᓂᒃ ᑎᓕᓯᔾᔪᑎᓂᒃ ᐱᓂᕐᓗᖃᑎᒌᓄᑦ ᐱᓂᕐᓗᒃᐸᖕᓂᕐᒧᑦ ᐱᖁᔭᕐᒧᑦ. ᐱᓕᒻᒪᒃᓴᕐᓂᖅ 

ᐊᑐᕐᓂᐊᕐᓗᓂ ᐋᖅᑭᒋᐊᖅᓯᒪᔪᓂᒃ ᑎᑎᕋᕐᕕᒃᓴᓂᒃ ᐱᑎᑕᐅᓪᓗᓂ ᐊᓯᖏᓐᓄᑦ ᓄᓇᓕᖕᓂ ᒪᓕᒐᓕᕆᔨᒃᑯᑦ ᐃᖅᑲᓇᐃᔭᖅᑎᖏᓐᓄᑦ. 

ᓄᕕᐱᕆ 2021−ᒥ, ᖃᔅᓰᓐᓇᑦ ᓄᓇᓕᖕᓂ ᐃᖅᑲᖅᑐᐃᔪᓕᕆᔨᑦ ᐊᒻᒪ ᓄᓇᓕᖕᓂ ᐃᖅᑲᖅᑐᐃᔪᓕᕆᔨᒃᑯᓐᓂ ᓴᓇᔨᑦ ᐃᓚᐅᓚᐅᖅᐳᑦ 

ᐅᓪᓗᕐᒥ ᐊᑕᐅᓯᕐᒥᒃ ᐃᓕᓐᓂᐊᖅᑎᑕᐅᓪᓗᑎᒃ ᓄᓇᓕᖕᓂ ᐃᖅᑲᖅᑐᐃᔨᕋᓛᑦ ᑎᑎᕋᕐᕕᐊᓂ. ᑖᓐᓇ ᐱᓕᒻᒪᒃᓴᕐᓂᖅ ᑐᕌᖓᓚᐅᖅᑐᖅ 

ᓄᓇᓕᖕᓂ ᒪᓕᒐᓕᕆᓂᕐᒧᑦ ᐃᖅᑲᓇᐃᔭᖅᑎᓄᑦ ᑐᑭᓯᑦᑎᐊᒃᑲᓐᓂᕈᒪᓪᓗᑎᒃ ᐊᐅᓚᓂᕆᔭᐅᔪᓂᒃ ᐃᖅᑲᖅᑐᐃᔨᕋᓛᑦ ᑎᑎᕋᕐᕕᐊᓂ ᐊᒻᒪ 

ᐱᐅᓯᒋᐊᖅᑕᐅᖁᓪᓗᒍ ᒪᓕᒐᖅᑎᒍᑦ ᖃᐅᔨᒪᔭᐅᔪᑦ ᐊᒻᒪ ᑐᑭᓕᐅᖅᑕᐅᓂᖏᑦ ᖃᑕᙳᑎᒌᓄᑦ ᐱᓂᕐᓗᖃᑦᑕᐅᑎᑦᑕᐃᓕᓂᕐᒧᑦ 

ᐱᖁᔭᕐᒥ. 

2021-2022 ᐊᑐᖅᑎᓪᓗᒍ, ᓄᓇᓕᖕᓂ ᐃᖅᑲᖅᑐᐃᔪᓕᕆᔨᑦ ᓄᒃᑕᓚᐅᖅᐳᑦ ᐊᔪᕈᓐᓃᖅᓴᖅᑎᑦᑎᓪᓗᑎᒡᓗ ᖃᑕᙳᑎᒌᓄᑦ 

ᐱᓂᕐᓗᖃᑦᑕᐅᑎᑦᑕᐃᓕᓂᕐᒧᑦ ᐱᖁᔭᖅ ᐱᓕᒻᒪᒃᓴᖅᑎᑕᐅᓪᓗᑎᒃ ᓄᓇᓕᖕᓂ ᒪᓕᒐᓕᕆᓂᕐᒧᑦ ᐃᖅᑲᓇᐃᔭᖅᑎᓄᑦ ᐅᑯᓄᖓ 

ᓄᓇᓕᖕᓄᑦ: ᑎᑭᕋᕐᔪᐊᖅ, ᒥᑦᑎᒪᑕᓕᒃ, ᐃᒡᓗᓕᒃ, ᑲᖏᖅᑐᒑᐱᒃ, ᑭᒻᒥᕈᑦ ᐊᒻᒪ ᐃᒃᐱᐊᕐᔪᒃ. ᐃᓚᒃᑲᓐᓂᖓ, ᓄᓇᓕᖕᓂ ᐃᖅᑲᖅᑐᐃᔪᓕᕆᔨ 

ᐃᖃᓗᒃᑑᑦᑎᐊᕐᒥᐅᑕᖅ, ᑲᖏᕐᖠᓂᕐᒥ, ᐃᖃᓗᖕᓂ, ᓴᓪᓕᕐᒥ ᐊᒻᒪ ᑭᙵᕐᓂ ᑲᑎᖃᑎᖃᒐᔪᒃᖢᑎᒃ ᐸᓖᓯᒃᑯᓐᓂ ᐊᓯᖏᓐᓂᒡᓗ 

ᑎᒍᒥᐊᖅᑎᐅᖃᑕᐅᔪᓂ ᐱᑎᑦᑎᓪᓗᑎᒃ ᑲᔪᓯᔪᒥᒃ ᖃᑕᙳᑎᒌᓄᑦ ᐱᓂᕐᓗᖃᑦᑕᐅᑎᑦᑕᐃᓕᓂᕐᒧᑦ ᐱᖁᔭᖅ ᐃᑲᔪᖅᑐᐃᓂᕐᒥᒃ.  

ᓄᓇᓕᖕᓂ ᐳᓚᕋᖅᑎᓪᓗᒋᑦ, ᓄᓇᓕᓐᓂ ᒪᓕᒐᓕᕆᓂᕐᒧᑦ ᐃᖅᑲᓇᐃᔭᖅᑎᑦ ᐱᓕᒻᒪᒃᓴᖅᑕᐅᓪᓗᑎᒃ ᐃᑲᔪᕐᓂᕐᒥᒃ ᑲᒪᒋᔭᖏᓐᓂ 

ᑐᐊᕕᕐᓇᖅᑐᒥᑦ ᓴᐳᒻᒥᔾᔪᑎᒧ ᑎᓕᓯᔾᔪᑎᑦ ᐊᒻᒪ ᓄᓇᓕᖕᓂᑦ ᑕᑯᖃᑦᑕᐅᑎᑦᑕᐃᓕᒪᔾᔪᑎᑦ. ᓄᓇᓕᖕᓂ ᐃᖅᑲᖅᑐᐃᔪᓕᕆᔨᒻᒪᕆᒃ 

ᐱᑎᑦᑎᓪᓗᓂ ᓄᓇᓕᓐᓂ ᒪᓕᒐᓕᕆᓂᕐᒧᑦ ᐃᖅᑲᓇᐃᔭᖅᑎᓂᑦ ᐊᔾᔨᐅᙱᑦᑐᓂᒃ ᐱᓕᒻᒪᒃᓴᐃᓂᕐᓂ ᑐᐊᕕᕐᓇᖅᑐᒥᑦ ᓴᐳᒻᒥᔾᔪᑎᒧ 

ᑎᓕᓯᔾᔪᑎ ᐊᒻᒪ ᓄᓇᓕᖕᓂᑦ ᑕᑯᖃᑦᑕᐅᑎᑦᑕᐃᓕᒪᔾᔪᑎᑦ ᐱᓇᔫᑎᓄᑦ ᐱᕙᓪᓕᐊᔾᔪᑎᖏᓐᓂ. ᐱᓕᒻᒪᒃᓴᐃᓂᖅ ᐃᓚᐅᑎᑦᑎᓪᓗᓂ: 

ᐊᐱᖅᓱᖅᑕᐅᓂᖅ/ᖃᐅᔨᓴᕐᓂᖅ ᐊᔪᙱᑕᖏᓐᓂ, ᑎᑎᕋᖅᑕᐅᒋᐊᕐᖓᖅᑐᓕᕆᓂᖅ ᐱᓇᔫᑎᓂᒃ/ᐅᖃᐅᓯᐅᓯᒪᔪᓄᑦ ᓱᓕᓂᕋᕈᑎᑦ, 

ᐊᔾᔨᒌᙱᑎᑦᑎᔪᒪᓂᕐᒥᒃ, ᐊᑐᕈᓐᓃᖅᑎᑦᓯᓂᖅ ᐅᑎᖅᑎᑦᑐᒍ, ᐊᒃᓱᕉᑎᒋᓗᒍᓘᓐᓃᑦ ᐱᖁᔭᐅᔪᓄᑦ, ᑐᓂᓯᓂᖅ ᐱᓇᔫᑎᓂᒃ, 

ᑐᓴᐅᒪᔪᓕᕆᓂᖅ ᐃᖅᑲᖅᑐᐃᔨᕋᓛᒥᒃ, ᐱᓕᕆᐊᖃᕐᓂᖅ ᐃᖅᑲᑐᐃᓂᕐᓂ, ᖃᐅᔨᒋᐊᒃᑲᓐᓂᕈᑎᓂᒃ ᐱᕙᓪᓕᐊᔪᓂᑦ, ᑭᐅᔨᒧᑦ ᐅᓂᒃᑳᖅ, 

ᑎᑎᕋᓕᐅᑦᑎᐊᕐᓂᕐᓗ ᑎᑎᖅᑲᖁᑎᓂᒃ ᑭᒡᓕᓯᓂᐊᕈᑎᒃᑯᑦ. ᓄᓇᓕᓐᓂ ᒪᓕᒐᓕᕆᓂᕐᒧᑦ ᐃᖅᑲᓇᐃᔭᖅᑎᑦ ᐱᓕᒻᒪᒃᓴᖅᑕᐅᒋᓪᓗᑎᒃ 

ᑐᓴᐅᒪᔭᐅᔭᕆᐊᖃᙱᑦᑐᓕᕆᓂᕐᓂ ᐱᓪᓚᕆᐅᓂᖓᓂᒃᓗ ᐱᓕᕆᐊᖃᕆᐊᖃᕐᓂᖅ ᐅᓂᒃᑳᓂᒃ ᑕᐃᑰᓇ ᓄᑕᖅᑲᓄᑦ ᖃᑕᙳᑎᓄᓪᓗ 

ᐱᖁᔭᕐᒥ.  

ᓄᓇᓕᖕᓂ ᐃᖅᑲᖅᑐᐃᔪᓕᕆᔨᒻᒪᕆᒃ ᐱᑎᑦᑎᒋᓪᓗᓂ ᖃᑕᙳᑎᒌᓄᑦ ᐱᓂᕐᓗᖃᑦᑕᐅᑎᑦᑕᐃᓕᓂᕐᒧᑦ ᐱᖁᔭᖅ ᐱᓕᒻᒪᒃᓴᐃᓂᕐᒥᒃ 

ᐸᓖᓯᓄᑦ, ᐃᓄᓕᕆᔨᒃᑯᓐᓄᑦ, ᓄᓇᓕᖕᓂᓗ ᐃᓱᒪᓕᕆᔨᓄᑦ. ᓄᓇᓕᖕᓂ ᐃᖅᑲᖅᑐᐃᔪᓕᕆᔨᒻᒪᕆᒃ ᑲᑎᖃᑎᖃᕆᓪᓗᓂ ᐸᓖᓯᓂᑦ, 

ᐃᓄᓕᕆᔨᒃᑯᓐᓂ, ᐋᓐᓂᐊᕕᖕᓂ, ᒐᕙᒪᒃᑯᓐᓂᒃ ᑐᓴᐅᒪᔪᓕᕆᔨᐅᑉ ᑎᑎᕋᖅᑎᖏᓐᓂ, ᐃᒡᓗᓕᕆᔨᒃᑯᓐᓂ, ᐊᓯᖏᓐᓂᒡᓗ ᐃᖅᑲᓇᐃᔭᖅᑎ 

ᓯᕗᓪᓕᕐᒥᑦ ᐅᐸᒃᑕᐅᕙᒃᑐᓂᑦ ᐱᔨᑦᑎᕋᖅᑎᓂᑦ ᐅᓂᒃᑳᕐᓗᓂ ᐋᖅᑭᒋᐊᕈᑎᒃᓴᓂᑦ ᐊᑐᐃᓐᓇᐅᔪᓂᑦ ᑕᐃᑰᓇ ᖃᑕᙳᑎᒌᓄᑦ 

ᐱᓂᕐᓗᖃᑦᑕᐅᑎᑦᑕᐃᓕᓂᕐᒧᑦ ᐱᖁᔭᕐᒥ, ᐱᑎᑦᑎᓪᓗᑎᒃ ᐅᖃᓕᒫᒐᕋᓛᕐᓂᑦ, ᐋᖅᑭᒃᓯᓪᓗᑎᒃ ᑐᓴᐅᒪᔪᓕᕆᔾᔪᑎᓂᒃ ᑕᐃᒃᑯᓄᖓ 

ᐊᑐᐃᓐᓇᐅᑎᑦᑎᖃᑦᑕᕐᓂᐊᖅᖢᑎᒃ ᐊᑐᖅᑕᐅᔪᓐᓇᖅᑐᓂᒃ. 

ᐅᑭᐅᖅ 2021-2022−ᖑᑎᓪᓗᒍᓕ, ᐱᔾᔪᑕᐅᓪᓗᓂ ᓄᕙᒡᔪᐊᕐᓇᖅ-19 ᐊᒻᒪᓗ ᐱᓕᕆᕝᕕᒐᓴᐃᑦ ᒪᑐᔭᐅᖃᑦᑕᖅᑎᓪᓗᒋᑦ ᐊᒻᒪᓗ 

ᐊᐅᓪᓚᕆᐊᖃᙱᑎᑕᐅᓚᐅᖅᓯᒪᓂᕐᒧᓪᓗ, ᓄᓇᓕᖕᓂ ᐃᖅᑲᖅᑐᐃᔪᓕᕆᔨᐅᔪᑦ ᐊᒻᒪᓗ ᓄᓇᓕᖕᓂ ᐃᖅᑯᖅᑐᐃᕕᓕᕆᔨᒃᑯᓐᓄᑦ ᓴᓇᔨᑦ 

ᐊᑐᖃᑦᑕᓕᓚᐅᖅᐳᑦ ᖃᕆᑕᐅᔭᒃᑯᑦ Microsoft Teams ᐱᓕᕆᐊᖃᓕᕌᖓᒥᒃ, ᐅᖄᓚᐅᑎᒃᑯᑦ ᑲᑎᒪᕙᒃᖢᑎᒃ ᐊᒻᒪ ᐊᓯᖏᓐᓂᒃ 

ᖃᕆᑕᐅᔭᓅᖅᑐᓂᒃ ᐊᑐᖅᖢᑎᒃ ᐱᓕᒻᒪᒃᓴᐃᖃᑦᑕᓚᐅᖅᑐᑦ ᐊᒻᒪ ᐃᓕᓐᓂᐊᖃᑎᒌᒃᐸᒃᖢᑎᒃ.  

2021-2022 ᑐᓴᒐᒃᓴᑦ ᑭᒡᓕᓯᓂᐊᖅᑕᐅᓯᒪᔪᑦ 
 

2021-22−ᒥ ᑮᓇᐅᔭᓕᕆᓐᓇᒥ ᐊᕐᕌᒍᒥ, ᓄᓇᓕᖕᓂ ᒪᓕᒐᓕᕆᓂᕐᒧᑦ ᐱᓕᕆᕝᕕᒋᔭᐅᔪᖅ ᐃᑲᔪᓚᐅᖅᐳᖅ 96−ᓂᒃ 

ᑐᐊᕕᕐᓇᖅᑐᖅᑕᖃᓕᖅᑎᓪᓗᒍ ᓴᐳᔾᔨᓯᒪᓂᕐᒧᑦ ᑎᓕᓯᔾᔪᑕᐅᔪᓂᒃ ᑖᓐᓇᓗ ᐅᓄᖅᓯᒋᐊᖅᓯᒪᓪᓗᓂ ᐊᕐᕌᓂᐅᓚᐅᖅᑑᑉ ᑲᑎᖦᖢᒋᑦ 

ᖃᔅᓯᐅᓂᕆᔭᖏᓐᓂᒃ 78−ᖑᓪᓗᑎᒃ. ᐅᓄᖅᓯᒋᐊᕐᓂᖓ ᐱᔾᔪᑎᖃᕈᓐᓇᖅᑐᖅ ᐅᓄᖅᑐᓂᒃ, ᓲᕐᓗ ᐅᔾᔨᕈᓱᓕᒃᑲᓐᓂᕐᓗᑎᒃ ᐱᖁᔭᐅᔪᓂᒃ 

ᐊᑐᐃᓐᓇᐅᔪᓂ ᖃᑕᙳᑎᒌᓄᑦ ᐱᓂᕐᓗᖃᑦᑕᐅᑎᑦᑕᐃᓕᓂᕐᒧᑦ ᐱᖁᔭᖓᓂ ᓲᖃᐃᒻᒪ ᐱᓕᕆᕝᕕᖃᕐᓂᖅ ᐅᖃᖃᑎᒌᒍᑎᓪᓗ 

ᐊᑐᓚᐅᖅᑐᑦ ᖃᑕᙳᑎᒌᓄᑦ ᐱᓂᕐᓗᖃᑦᑕᐅᑎᑦᑕᐃᓕᓂᕐᒧᑦ ᐱᖁᔭᖓᓂ ᒪᓕᒐᓕᐅᕐᓂᖅ ᕿᒥᕐᕈᔭᐅᑎᓪᓗᒍ, ᐃᓚᐅᖃᑕᐅᓂᕐᓗ 

ᖃᑕᙳᑎᒌᓄᑦ ᐱᓂᕐᓗᒃᑕᐃᓕᒪᑎᑦᑎᓂᕐᒧᑦ ᐅᔾᔨᕈᓱᒃᑎᑦᑎᓂᕐᒥ ᑐᕌᒐᕆᔭᕐᒥ ᐸᐅᒃᑑᑎᑦ ᐊᕐᓇᐃᑦ ᑲᓇᑕᒥ ᐊᒻᒪ ᒪᓕᒐᓕᕆᓂᕐᒧᑦ 

ᑲᑐᔾᔨᖃᑎᒌᑦ ᓄᓇᕗᒻᒥ, ᐱᒻᒪᕆᐅᓛᖑᓪᓗᓂ, ᐅᓄᖅᓯᒋᐊᕐᓂᖏᑦ ᖃᔅᓯᐅᓂᖏᑦ ᐃᑲᔫᑎᖃᕐᒥᔪᑦ ᑕᒪᒃᑭᖅᑐᓄᑦ ᒪᓕᑦᑎᐊᖅᑐᓄᓪᓗ 

ᐱᔨᑦᑎᕋᐅᑎᓄᑦ ᐱᑎᑕᐅᔪᓄᑦ ᓄᓇᓕᖕᒥ ᒪᓕᒐᓕᕆᔨᒃᑯᑦ ᑐᓴᐅᒪᔪᓕᕆᔨᖏᓐᓄᑦ ᓄᓇᓕᖕᒥᓗ ᒪᓕᒐᓕᕆᓂᕐᒧᑦ ᑲᑐᔾᔨᖃᑎᒌᓄᑦ 

ᓄᓇᕗᒻᒥ, ᐱᒻᒪᕆᐅᓛᖑᓪᓗᓂ, ᐅᓄᖅᓯᒋᐊᕐᓂᖏᑦ ᖃᔅᓯᐅᓂᖏᑦ ᐃᑲᔫᑎᖃᕐᒥᔪᑦ ᐊᑕᖏᖅᑐᓄᑦ ᒪᓕᑦᑎᐊᖅᑐᓄᓪᓗ ᐱᔨᑦᑎᕋᐅᑎᓄᑦ 

ᐱᑎᑕᐅᔪᓄᑦ ᓄᓇᓕᖕᓂ ᐃᖅᑲᖅᑐᐃᔪᓕᕆᔨᒃᑯᑦ ᓴᓇᔨᖏᓐᓄᑦ ᓄᓇᓕᖕᓂᓗ ᐃᖅᑲᖅᑐᐃᔪᓕᕆᔨᑦ ᑐᓗᖅᑕᕈᑎᓂᒃ ᐲᔭᐃᓪᓗᑎᒃ 

ᒪᓕᒐᓕᕆᓂᕐᒧᑦ ᐊᑐᕈᓐᓇᖁᓪᓗᒋᑦ ᓄᓇᕗᒻᒥᐅᑦ ᐃᓚᒌᑦ ᐱᑦᑎᐊᖃᑦᑕᐅᑎᖃᑦᑕᙱᑦᑐᑦ.  

ᑐᐊᕕᕐᓇᖅᑐᒃᑯᑦ ᐸᖅᑭᔭᐅᔾᔪᑎ ᐊᑐᖅᑕᐅᒐᔪᖕᓂᖅᐹᖑᔪᖅ ᑎᓕᓯᔾᔪᑎᒥᒃ ᑕᐃᑰᓇ ᖃᑕᙳᑎᒌᓄᑦ ᐱᓂᕐᓗᖃᑦᑕᐅᑎᑦᑕᐃᓕᒪᓂᕐᒧᑦ 

ᐱᖁᔭᖅ (ᑕᑯᓗᒍ ᐅᐃᒍᖓ). ᓯᕗᓪᓕᖅᐹᖅ ᐋᖅᑭᒃᑕᐅᓯᒪᔪᕐᒥ ᐱᓂᐊᕈᒪᓂᖅ ᖃᑕᙳᑎᒌᓄᑦ ᐱᓂᕐᓗᖃᑦᑕᐅᑎᑦᑕᐃᓕᒪᓂᕐᒧᑦ ᐱᖁᔭᖅ 

ᑕᑯᓪᓗᑎᒃ ᓄᓇᓕᖕᓂ ᐊᑲᐅᓂᖅᓴᒃᑰᕆᐊᖅᑎᑦᑎᓇᓱᖕᓂᕐᒥ ᑎᓕᓯᔾᔪᑎᑦ ᐊᑐᖅᑕᐅᓂᖅᓴᐅᒐᔪᓕᖅᑐᑦ ᐆᒪᙵᑦ ᑐᐊᕕᕐᓇᖅᑐᒥᑦ 

ᓴᐳᔾᔨᔾᔪᑎᒧᑦ ᑎᓕᓯᔾᔪᑎᓂᒃ. ᑕᕝᕙᓂ ᐃᓱᒫᓗᑎᖓ ᐃᓱᒪᒋᔭᐅᙱᑦᑐᖅ, ᓄᓇᓕᖕᓂᑦ ᐃᖅᑲᖅᑐᐃᔪᓕᕆᔨᑦ ᐊᒻᒪ ᒪᓕᒐᓕᕆᓂᕐᒧᑦ 

ᑎᑎᕋᖅᑎᖏᑦ ᑲᔪᖏᖅᓴᐃᖏᓐᓇᕐᓂᐊᖅᑐᑦ ᐊᑐᖅᑕᐅᓂᖓᓗ ᓄᓇᓕᖕᓄᑦ ᐱᓂᕐᓗᖃᑦᑕᐅᑎᑦᑕᐃᓕᒪᔾᔪᑎᖏᓐᓂᒃ.  ᖃᔅᓯᒐᓚᑦ 

ᐱᔾᔪᑎᑦ ᐃᑲᔫᑎᐅᔪᓐᓇᖅᑐᑦ ᖃᔅᓰᓐᓇᐅᓗᐊᖅᑐᑦ ᓄᓇᓕᖕᓂᑦ ᐱᓂᕐᓗᖃᑕᑎᑕᐃᒪᓕᒪᔾᔪᑎᓂᒃ ᑐᒃᓯᕋᐅᑎᐊᓂ (ᑕᑯᓗᒍ 

ᐊᒡᒍᖅᓯᒪᓂᖓ).  ᓇᖕᒥᓂᖅ ᐱᓕᕆᐊᖑᒋᐊᓕᒃ, ᑕᒪᕐᒥᑦ ᑐᒃᓯᕋᖅᑐᖅ ᑭᐅᒋᐊᑎᓪᓗ ᐃᓅᓯᓕᕆᔨᒻᒥ ᐅᐸᒃᑐᐃᓐᓇᒋᐊᓖᑦ 

ᐃᓅᖃᑎᖃᑦᑎᐊᕈᓐᓇᖅᓯᒃᑲᓐᓂᖁᓗᒋᑦ ᐱᓂᕐᓗᒃᑕᐅᖃᑕᕈᓐᓂᖅᐹᓪᓕᖁᓗᒋᑦ ᐃᓚᔭᐊᕇᑦ.    

ᐃᒪᓐᓇᐅᒐᔪᒃᖢᓂ, ᓄᓇᓕᖕᓂ ᐃᖅᑲᖅᑐᐃᕕᓕᕆᓂᕐᒧᑦ ᓴᓇᔨ ᐃᑲᔪᓐᓂᖅᓴᒨᖅᑎᑦᑎᒐᔪᙱᒻᒪᑕ ᖃᑕᙳᑎᒌᓄᑦ ᐱᓂᕐᓗᒃᑕᐅᔪᓄᑦ 

ᑭᓯᐊᓂ ᑐᐊᕕᕐᓇᖅᑑᓕᕌᖓᒥᒃ ᐊᒻᒪ ᑐᐊᕕᕐᓇᖅᑐᓄᑦ ᐊᑲᐅᓂᖅᓴᒃᑰᕆᐊᖅᑎᑦᑎᓇᓱᓕᕈᑎᒃ ᑭᓱᐊᓂ.  ᓄᓇᓕᓐᓂ ᒪᓕᒐᓕᕆᓂᕐᒧᑦ 

ᐃᖅᑲᓇᐃᔭᖅᑎᑦ ᐱᖁᔨᓪᓗᑎᒃ ᐃᓕᖅᑯᓯᑐᖃᒃᑯᑦ ᐃᓅᓯᓕᕆᔨᓂᒃ ᐃᓅᓯᓕᕆᖁᓪᓗᒋᑦ ᐱᓇᔪᒃᑐᒧᑦ ᑭᐅᔨᒧᓪᓗ ᐱᔪᒪᔭᕌᖓᑕ. ᑲᒪᒋᔭᐅᔪᑦ 

ᑐᑭᓯᒋᐊᒃᑲᓐᓂᕈᒪᔪᓐᓇᖅᑐᑦ ᐱᓪᓗᒍ ᓄᓇᓕᖕᓂᑦ ᑕᑯᖃᑦᑕᐅᑎᑦᑕᐃᓕᒪᔾᔪᑎᑦ ᓂᕈᐊᖅᓯᓗᑎᒃᓗ ᐱᔪᒪᓂᖏᑎᒍᑦ ᐃᓅᓯᓕᕆᔭᐅᓂᕐᒥᒃ 

ᐃᓕᓐᓂᐊᕐᓇᓂ ᑕᐃᑰᓵᖏᓪᓗᑎᒃ ᐃᓕᓴᕆᔭᐅᓯᒪᔪᒥᒃ ᓄᓇᓕᖕᓂᑦ ᑕᑯᖃᑦᑕᐅᑎᑦᑕᐃᓕᒪᔾᔪᑎᑦ ᐱᕙᓪᓕᐊᔾᔪᑎᖏᓐᓂ. ᑕᐃᒪᓐᓇ 

ᓄᓇᓕᖕᓄᑦ ᐱᓂᕐᓗᖃᑦᑕᑎᑕᐃᓕᒪᔾᔪᑎᑦ ᐱᓕᕆᐊᖃᑦᑕᕐᒪᑕ ᓇᖕᒥᓂᖅ ᑐᒃᓯᕋᖅᑐᒧᑦ ᑭᐅᔨᒧᓪᓗ, ᑭᐅᔨ ᐱᖃᑕᐅᔪᒪᖏᖢᓂ 

ᐊᖏᖏᒐᔪᒃᑐᑦ.  ᑕᒪᕐᒥᑦ ᑐᒃᓯᕋᖅᑐᖅ ᑭᐅᔨᓗ ᐱᖃᑕᐅᔪᒪᔪᐃᓐᓇᐅᓐᓂᕈᑎᒃ ᐊᒻᒪ ᐃᓅᓯᓕᕆᔭᐅᖏᓐᓇᕐᓗᑎᒃ, ᐃᓅᓯᕆᓂᐊᖅᑕᒥᓂᒃ 

ᐸᕐᓇᒌᖅᓯᒪᓕᖅᑎᓪᓗᒋᑦ, ᐱᖃᑕᐅᔪᓐᓇᖅᑐᖅ ᓈᓚᖕᓂᖃᕈᒪᔪᓐᓃᒐᔪᒃᐳᑦ ᓱᖃᐃᒻᒪᑦ ᐊᖏᖃᑎᒌᒃᓯᒪᓕᕇᕐᒪᑕ ᐃᓅᓯᓕᕆᔭᐅᓂᐊᕐᓗᑎᒃ.  

ᑕᐃᒪᐃᒻᒪᑦ, ᓄᓇᓕᖕᓂᑦ ᐱᓂᕐᓗᖃᑕᑎᑕᐃᓕᒪᔾᔪᑎᑦ ᑐᓂᔭᐅᒐᔪᖏᓚᑦ.  

ᓄᓇᓕᖕᓂᑦ ᐱᓂᕐᓗᒃᑎᑦᑎᑦᑕᐃᓕᒪᔾᔪᑎᑦ ᐊᑐᖅᑕᐅᔪᓐᓇᖅᓯᔫᒥᖁᓗᒋᑦ, ᓄᓇᓕᖕᓂᑦ ᒪᓕᒐᓕᕆᔩᑦ ᑲᑎᖅᓱᐃᖏᓐᓇᖅᐳᑦ 

ᐃᓕᓐᓂᐊᖅᑎᑦᑎᕙᒃᖢᑎᒡᓗ ᐸᓖᓯᓂ, ᐃᓅᓯᓕᕆᔨᑦ ᐊᒻᒪ ᐋᓐᓂᐊᕕᖕᒥᑦ ᐃᖅᑲᓇᐃᔭᖅᑎᓄᑦ ᐃᓚᔮᕇᑦ ᐃᑲᔪᖅᑕᐅᔭᕆᐊᖃᕐᓂᕈᑎᒃ 

ᖃᐅᔨᒐᔭᕐᒪᑕ ᓄᓇᓕᖕᓄᑦ ᐱᓂᕐᓗᖃᑦᑕᐅᑎᑦᑕᐃᓕᒪᔾᔪᑎᓄᑦ.   ᒪᓕᒐᓕᕆᓂᕐᒧᑦ ᑎᑎᕋᖅᑎᑦ ᖃᐅᔨᒪᒃᑲᓐᓂᖅᑎᑕᐅᖏᓐᓇᕐᓗᑎᒃ 

ᓄᓇᓕᖕᓂᙶᖅᑐᓂ ᐱᔨᑦᑎᕋᐅᑎᓂ ᓄᓇᓕᖕᓂᑦ ᑕᑯᖃᑦᑕᐅᑦᑎᑦᑕᐃᓕᒪᔾᔪᑎᓂ ᐱᔪᓐᓇᕐᓂᖏᓐᓄᑦ ᖃᐅᔨᒪᔪᓐᓇᖁᓗᒋᑦ 

ᖃᑕᙳᑎᒌᑦ ᐊᑦᑕᕐᓇᖅᑐᒦᓕᖅᑎᓪᓗᒋᑦ.  ᖃᖓᒍᒃᑲᓐᓂᖅ, ᒪᓕᒐᓕᕆᓂᕐᒧᑦ ᑎᑎᕋᖅᑎᑦ ᐅᖃᖃᑎᖃᑦᑕᕆᕗᑦ ᑐᐊᕕᕐᓇᖅᑐᓂ 

ᓴᐳᒻᒥᔾᔪᑎᓂ ᑐᒃᓯᕋᖅᑐᓄᑦ  ᓄᓇᓕᖕᓂᑦ ᑐᑯᖃᑦᑕᐅᑎᑦᑕᐃᓕᒪᔾᔪᑎᓄᑦ ᐃᓱᒪᒋᔭᐅᔭᕆᐊᖃᕐᓂᕈᑎᒃ, ᐃᑲᔪᓐᓂᖅᓴᐅᔪᓐᓇᖅᓯᖁᓗᒋᑦ 

ᖃᑕᙳᑎᒌᖑᔪᑦ ᑲᑎᙵᐃᓐᓇᕈᒪᓐᓂᕈᑎᒃ.   ᓄᓇᓕᖕᓂᑦ ᐃᖅᑲᖅᑐᐃᔪᓕᕆᔨᒃᑯᑦ ᓴᖅᑭᔮᖅᑎᑦᑎᖃᑦᑕᖅᐳᑦ ᑐᓴᖅᑎᑦᑎᕙᒃᖢᑎᒡᓗ 

ᓄᓇᓕᖕᓂᑦ ᐳᓚᕋᑲᑕᒃᑳᖓᒥᒃ ᐱᔨᑦᑎᕆᐊᖃᖅᑐᓕᒫᓄᑦ ᖃᐅᔨᒪᔪᓐᓇᖁᓗᒋᑦ ᑐᐊᕕᕐᓇᖅᑐᒥᑦ ᓴᐳᒻᒥᔾᔪᑎᓂ/ᓄᓇᓕᖕᓂᑦ 

ᑕᑯᖃᑦᑕᐅᑎᑦᑕᐃᓕᒪᔾᔪᑎᓂᒃ ᓈᒻᒪᒃᑐᒥᑦ ᐃᑲᔪᕐᓂᖅᓴᒨᕈᑎᐅᔭᕆᐊᖃᖅᑐᓂ.  

ᖃᑕᙳᑎᒌᓄᑦ ᐱᓂᕐᓗᖃᑦᑕᐅᑎᑦᑕᐃᓕᒪᓂᕐᒧᑦ ᐱᖁᔭᖅ ᒪᓕᒐᓕᐅᖅᑎᓄᑦ ᕿᒥᕐᕈᔭᐅᔪᑦ  
ᖃᑕᙳᑎᒌᓄᑦ ᐱᓂᕐᓗᖃᑦᑕᐅᑎᑦᑕᐃᓕᒪᓂᕐᒧᑦ ᐱᖁᔭᖅ ᐊᑐᓕᓚᐅᖅᑐᖅ 2008−ᒥ ᐋᖅᑭᒃᑕᐅᓪᓗᓂᓗ ᓴᐳᑎᔪᒪᓪᓗᒋᑦ 

ᓄᓇᕗᒻᒥᐅᑦ ᖃᑕᙳᑎᒌᑦ ᐱᑦᑎᐊᖃᑦᑕᐅᑎᖃᑦᑕᙱᑦᑐᑦ ᐃᑲᔪᕐᓗᒋᓪᓗ ᐋᖅᑭᒃᓯᓂᒃᑯᑦ ᐸᕐᓇᐅᑎᓂᒃ ᐃᑲᔪᕐᓂᕐᒧᑦ 

ᒪᒥᑉᐸᓪᓕᐊᓂᕐᒧᓪᓗ ᖃᑕᙳᑎᒌᓂᑦ. ᖃᑕᙳᑎᒌᓄᑦ ᐱᓂᕐᓗᖃᑦᑕᐅᑎᑦᑕᐃᓕᒪᓂᕐᒧᑦ ᐱᖁᔭᖅ ᐱᓕᕆᐊᒃᓴᓪᓚᑕᕆᕙ ᓄᓇᓕᖕᓂᑦ 

ᒪᓕᒐᓕᕆᓂᕐᒧᑦ ᑎᑎᕋᖅᑎᖏᑦ ᖃᐅᔨᒪᑎᑦᑎᕙᒡᓗᑎᒃ ᐊᒃᑐᖅᑕᐅᔪᓐᓇᕐᓂᖓᓂ ᖃᑕᙳᑎᒌᑦ ᐱᓂᕐᓗᖃᑦᑕᐅᑎᖃᑦᑕᖅᑐᓄᑦ, 

ᐊᑐᖅᑕᐅᓲᓂ ᐱᓂᕐᓗᑕᐅᑦᑕᐃᓕᒪᓂᕐᒧᑦ ᐊᑐᐃᓐᓇᐅᑎᑦᑎᓗᑎᒡᓗ ᐃᑲᔪᖅᑕᐅᒋᐊᓕᖕᓂᑦ ᐱᓂᕐᓗᒃᑕᐅᔪᓂ.   ᓄᓇᓕᖕᒥ 

ᒪᓕᒐᓕᕆᓂᖅ ᐱᓇᓱᐃᓐᓇᖅᓯᒪᔪᑦ ᐱᖁᓪᓗᒋᑦ ᓄᓇᕗᒥᐅᑦ ᐱᓂᕐᓗᒃᑕᐅᓯᒪᔪᑦ ᖃᑕᙳᑎᒌᑦ ᐱᑦᑎᐊᖅᑕᐅᖃᑦᑕᙱᑦᑐᑦ 

ᐃᑲᔪᖅᓱᖅᑕᐅᓂᖏᓐᓂᒃ ᑐᑭᒧᐊᒃᑎᑕᐅᓗᑎᒡᓗ ᓈᒻᒪᒃᑐᓄᑦ ᐋᖅᑭᒋᐊᕈᑎᒃᓴᓄᑦ ᑕᐃᑰᓇ ᖃᑕᙳᑎᒌᓄᑦ 

ᐱᓂᕐᓗᖃᑦᑕᐅᑎᑦᑕᐃᓕᒪᓂᕐᒧᑦ ᐱᖁᔭᒃᑯᑦ.  

ᖃᑕᙳᑎᒌᓄᑦ ᐱᓂᕐᓗᖃᑦᑕᐅᑎᑦᑕᐃᓕᒪᓂᕐᒧᑦ ᐱᖁᔭᖅ ᐃᑲᔪᖃᑦᑕᖅᓯᒪᒐᓗᐊᖅᑎᓪᓗᒋᑦ ᖃᑕᙳᑎᒌᓂᑦ ᓄᓇᕗᓕᒫᒥ 

ᐊᒃᓱᕈᕐᓇᖅᑐᒃᑰᖅᑎᓪᓗᒋᑦ, ᐱᔭᕆᐊᖃᖅᑐᖅ ᕿᒥᕐᕈᖃᑦᑕᕐᓂᕐᒥᒃ ᒪᓕᒐᓕᐊᓂᑦ ᐱᑎᓪᓗᒍᓗ ᒪᓕᒡᓗᓂ ᐱᓕᕆᐊᒃᓴᓪᓚᑦᑖᖓᓂᒃ. 

ᖃᑕᙳᑎᒌᓄᑦ ᐱᓂᕐᓗᖃᑦᑕᐅᑎᑦᑕᐃᓕᓂᕐᒧᑦ ᐱᖁᔭᖅ ᕿᒥᕐᕈᔭᐅᕙᓪᓕᐊᓕᓚᐅᖅᓯᒪᔪᖅ ᒪᐃ 2020−ᑎᓪᓗᒍ. ᐊᑐᐊᒐᓕᕆᔨᒃᑯᑦ 

ᐸᕐᓇᐃᔨᒃᑯᓪᓗ ᒪᓕᒐᓕᕆᔨᒃᑯᓐᓂᑦ ᐳᓚᕋᖅᑎᑦᑎᓚᐅᖅᐳᑦ ᓄᓇᓕᖕᓂᑦ ᐃᓚᐅᑎᑦᑎᓪᓗᑎᒡᓗ ᑲᑎᒪᑕᐅᔪᓂᒃ.  

ᑐᕌᕆᔭᐅᔪᖅ ᐃᓚᒌᓄᑦ ᐱᓂᕐᓗᖃᑦᑕᐅᑎᑦᑕᐃᓕᓂᕐᒧᑦ ᐱᖁᔭᖅ ᓄᓇᓕᖕᓂ ᐅᖃᖃᑎᖃᕐᓃᑦ ᓇᓗᙱᑦᑎᐊᕈᒪᓂᐅᕗᖅ ᓄᓇᓕᖕᒥᐅᑦ 

ᖃᐅᔨᒪᒐᓗᐊᕐᒪᖔᑕ ᐃᑲᔪᖅᑐᐃᒐᓗᐊᕐᒪᖔᑕᓗ ᕿᒥᕐᕈᐊᒃᑲᓐᓂᕐᓂᕆᔭᖓᓂᒃ ᖃᑕᙳᑎᒌᓄᑦ ᐱᓂᕐᓗᖃᑦᑕᐅᑎᑦᑕᐃᓕᒪᓂᕐᒧᑦ 

ᐱᖁᔭᕐᒥᑦ.  ᓄᓇᓕᖕᓂᑦ ᑐᓴᕋᓱᖕᓃᑦ ᓄᓇᓕᖕᓂᑦ ᐃᓱᒫᓘᑕᐅᔪᓂᑦ ᑐᓴᖅᑕᐅᔪᓐᓇᖅᑎᑦᑎᕗᑦ ᑐᓴᖅᑎᑦᑎᓗᑎᒡᓗ ᐅᖃᐅᓯᑦ ᒥᒃᓵᓄᑦ 

ᐊᒃᑐᖅᑕᐅᓯᒪᔪᑦ ᐊᒃᑐᖅᑕᐅᓂᖏᓐᓄᑦ ᐱᖁᔭᖅ. ᓄᓇᓕᖕᓂᑦ ᐅᖃᖃᑎᖃᕐᓃᑦ ᐱᖃᖃᑕᐅᔪᓂᒃ ᐃᒃᐱᒍᓱᑦᑎᐊᖅᑐᑦ 

ᐅᐸᒃᑕᐅᖅᑳᖅᐸᒃᑐᑦ ᐱᔨᑦᑎᕋᐅᑏᑦ ᐱᑎᑦᑎᖃᑦᑕᕐᓂᖏᓐᓂᒃ ᐅᖃᐅᓯᒃᓴᖏᓐᓂᒃ ᖃᑕᙳᑎᒌᓄᑦ ᐱᓂᕐᓗᖃᑦᑕᐅᑎᑦᑕᐃᓕᓂᕐᒧᑦ 

ᐱᖁᔭᖅ ᐃᓕᖅᑯᓯᕐᒨᖓᔪᓂᒃ ᐊᒻᒪᓗ ᓄᓇᓕᖕᓂᙶᖅᑐᓂᒃ ᐱᓕᕆᐊᖃᕐᓂᒃᑯᑦ ᐱᔭᐅᓇᓱᐊᖅᑐᓄᑦ ᐱᓂᕐᓗᒃᑕᐅᓯᒪᔪᓄᑦ, 

ᐱᕋᔭᒃᑕᐅᓯᒪᔪᓄᑦ, ᖃᑕᙳᑎᖏᓐᓄᑦ, ᐊᒻᒪᓗ ᓄᓇᓕᖏᓐᓄᑦ.  

ᒪᓕᒐᓕᕆᔨᒃᑯᑦ ᐊᐅᓪᓚᕈᓐᓇᓚᐅᖅᑐᑦ 8−ᓄᑦ ᓄᓇᓕᖕᓄᑦ ᐋᓐᓂᖅᑕᐅᓯᒪᔪᓄᑦ ᐊᒃᑐᖅᑕᐅᓯᒪᔪᓄᑦ ᐱᖁᔭᖅ ᓄᓇᓕᖕᓂ 

ᐅᖃᖃᑎᖃᕆᐊᖅᑐᖅᖢᑎᒃ ᒫᓐᓇ ᐱᐊᓂᒃᑕᐅᓯᒪᓕᖅᑐᑦ. ᓄᓇᓖᑦ ᐅᐸᒃᑕᐅᓚᐅᖅᑐᑦ ᐅᑯᐊᖑᕗᑦ: ᐃᖃᓗᐃᑦ, ᒥᑦᑎᒪᑕᓕᒃ, ᐃᒡᓗᓕᒃ, 

ᓴᓂᕋᔭᒃ, ᐃᖃᓗᒃᑑᑦᑎᐊᖅ, ᐅᖅᓱᖅᑑᖅ, ᑲᖏᖅᖠᓂᖅ, ᐊᒻᒪᓗ ᓇᐅᔮᑦ. ᐊᒥᓱᑦ ᐃᓱᒫᓘᑕᐅᓯᒪᔪᑦ ᓴᖅᑭᑕᐅᓯᒪᖕᒪᑕ ᐊᕐᕌᒍᓖᖅᑐᓄᑦ 

ᐊᔾᔨᒌᙱᑦᑑᑎᓄᑦ ᑎᒥᐅᔪᓄᑦ ᑲᒪᒋᔭᓕᑦ ᐱᓕᕆᐊᖃᖅᑐᓂᒃ ᐃᓚᖏᓐᓂᑦ ᐃᓚᒌᓂᑦ ᐱᓂᕐᓗᖃᑦᑕᐅᑎᑦᑕᐃᓕᒪᓂᕐᒧᑦ ᐱᖁᔭᕐᒥᑦ.  

ᐃᓚᖓᑦ ᐃᓱᒫᓘᑕᐅᓚᐅᖅᑐᖅ ᓄᓇᓕᖏᓐᓂᑦ ᐊᑲᐅᓂᖅᓴᒃᑰᕆᐊᖅᑎᑦᑎᓇᓱᖕᓂᕐᒧᑦ ᑎᓕᐅᕆᔾᔪᑎᑦ ᐊᑐᖅᑕᐅᙱᓗᐊᕐᒪᑕ 

ᓄᓇᕗᒻᒥᐅᓂᑦ. ᐱᖁᔭᖅ ᓴᖅᑭᑕᐅᕐᖓᖅᑎᓪᓗᒍ, ᓄᓇᓕᖕᓂ ᐱᓕᕆᕝᕕᖃᖔᓕᕐᓂᕐᒧᑦ ᑎᓕᓯᔾᔪᑕᐅᔪᑦ 

ᐊᑐᖅᑕᐅᓪᓗᐊᑕᖃᑦᑕᕐᓂᐊᓚᐅᖅᐳᑦ, ᑭᓯᐊᓂ ᑐᐊᕕᕐᓇᖅᑐᖅᑕᖃᓕᖅᑎᓪᓗᒍ ᓴᐳᔾᔨᓯᒪᓂᕐᒧᑦ ᑎᓕᓯᔾᔪᑕᐅᔪᑦ 

ᐊᑐᖅᑕᐅᒐᔪᖕᓂᖅᐹᖑᕗᑦ ᐋᖅᑭᒃᓯᒪᓕᕈᑕᐅᓪᓗᑎᒃ ᓄᓇᓕᖕᒥᐅᓄᑦ.  

ᓄᓇᓕᖕᓂᑦ ᐊᑲᐅᓂᖅᓴᒃᑰᕆᐊᖅᑎᑦᑎᓇᓱᖕᓂᕐᒧᑦ ᑎᓕᐅᕆᔾᔪᑎᑦ ᓴᖅᑭᑕᐅᓚᐅᖅᓯᒪᔪᑦ ᑲᒪᒋᔭᖃᕐᓂᐊᕐᓗᑎᒃ ᐃᓚᒌᓄᑦ ᐱᓂᕐᓗᐃᔪᓄᑦ 

ᐊᑐᕐᓗᑎᒃ ᓄᓇᓕᖕᓂᙶᖅᓯᒪᔪᓂᑦ ᒪᒥᓴᖅᑐᓂᒃ ᖃᐅᔨᒪᓗᑎᒡᓗ ᐱᒻᒪᕆᐅᓂᖓᓂ ᐃᓄᐃᑦ ᖃᐅᔨᒪᔭᑐᖃᖏᑦ 

ᐋᖅᑭᒋᐊᕈᑎᒃᓴᓕᐅᕐᓂᐊᕐᓗᑎᒃ ᐃᓚᒌᓄᑦ ᐱᓂᕐᓗᐃᕙᖕᓂᑦ. ᐃᓱᒪᒋᓪᓗᒋᑦ ᐃᑲᔪᖅᑐᐃᓂᖏᑦ ᓄᓇᓕᖕᓂᑦ ᑲᑐᔾᔨᖃᑎᒌᑦ ᒫᓐᓇᓵᕐᓗ 

ᐱᖁᔭᕗᖔᖅᑐᖃᓚᐅᖅᖢᓂ ᒪᓕᒐᓕᐅᕐᕕᖕᒥᑦ ᐃᑲᔪᖅᑐᐃᓪᓗᑎᒃ ᐋᓐᓂᖅᑎᕆᓂᖃᙱᑦᑐᒥᑦ ᓄᓇᕗᒻᒥᑦ, ᒫᓐᓇ ᐱᒻᒪᕆᐅᓗᐊᓕᖅᑐᑦ 

ᖃᖓᓂᓕᒫᖅ ᑖᓐᓇ ᐃᓚᒌᓄᑦ ᐱᓂᕐᓗᖃᑦᑕᐅᑎᑦᑕᐃᓕᓂᕐᒧᑦ ᐱᖁᔭᖓ ᒪᓕᑦᑎᐊᓕᕐᓗᓂᐅᒃ ᐱᔾᔪᑎᒋᔭᑎᒃ 

ᖃᓄᐃᑦᑕᐃᓕᒪᑎᑦᑎᔾᔪᑎᑦ ᐃᓚᒌᓂᓪᓗ ᐱᓂᕐᓗᐃᓗᐊᖅᑕᐃᓕᒪᑎᑦᑎᔾᔪᑎᑦ. ᓄᓇᓕᖕᓂᑦ ᑐᓴᕋᓱᖕᓂᕐᒧᑦ ᐅᓂᒃᑳᑦ ᐱᓕᕆᐊᖑᓕᕐᒪᑕ 

ᑐᓴᖅᑎᑦᑎᓛᖅᖢᑎᒡᓗ ᓯᕗᓂᑦᑎᓐᓂᑦ ᐋᖅᑭᒋᐊᖅᑕᐅᔪᓂᑦ ᐃᓚᒌᓄᑦ ᐋᓐᓂᖅᑎᕆᑦᑕᐃᓕᒪᓂᕐᒧᑦ ᐱᖁᔭᕐᒥᑦ  

ᐅᐃᒍᖓ: 2021-2022 ᑭᒡᓕᓯᓂᐊᕈᑎᑦ 
 

ᑐᒃᓯᕋᐅᑎᑦ ᐊᑐᖅᑕᐅᓚᐅᖅᑐᑦ ᑕᐃᑲᓂ ᖃᑕᙳᑎᒌᓄᑦ ᐱᓂᒃᓗᖃᑦᑕᐅᑦᑎᑕᐅᓕᒪᓂᕐᒧᑦ ᐱᖁᔭᖓᓂ ᕿᑭᖅᑖᓗᖕᒥᑦ   

ᓄᓇᓕᒃ  
ᑐᐊᕕᕐᓇᖅᑐᓂ 
ᓴᐳᒻᒥᔭᐃᔾᔪᑎᓄᑦ 
ᑐᒃᓯᕋᐅᑎᑦ  

ᑐᐊᕕᕐᓇᖅᑐᓂ 
ᓴᐳᒻᒥᔭᐃᔾᔪᑎᓄᑦ 

ᑮᓇᐅᔭᑦ 
ᑐᓂᕐᕈᓯᐊᑦ  

ᑐᐊᕕᕐᓇᖅᑐᓂ 
ᓴᐳᒻᒥᔭᐃᔾᔪᑎᓄᑦ 
ᖁᔭᓐᓈᖅᑕᐅᔪᕕ

ᓃᑦ 

ᑐᐊᕕᕐᓇᖅᑐᓂ 
ᓴᐳᒻᒥᔭᐃᔾᔪᑎ

ᓄᑦ 
ᐊᔾᔨᒌᖏᑦᑐᑦ 

ᓄᓇᓕᖕᓂᑦ 
ᑕᑯᖃᑦᑕᐅᑎᑦᑕᐃᓕᒪᔾᔪ

ᑎᓄᑦ ᑐᒃᓯᕋᖅᑎᑦ 
ᑕᑯᖃᑦᑕᐅᑎᑦᑕᐃᓕᒪᔾᔪ
ᑎᓄᑦ ᑮᓇᐅᔭᑦ ᐊᑦᑐᓯᐊᑦ 

ᓄᓇᓕᖕᓂᑦ 
ᑕᑯᖃᑦᑕᐅᑎᑦᑕᐃᓕᒪᔾᔪ
ᑎᑦ ᐱᔪᓐᓇᖅᑎᑕᐅᓪᓗᓂ   

ᓴᓂᑭᓗᐊᖅ  3 3 0 0 0 0 

ᑭᙵᐃᑦ 0 0 0 0 0 0 

ᑲᖏᖅᑐᒑᐱᒃ 2 2 0 0 0 0 

ᐃᖃᓗᐃᑦ 16 16 0 1 0 0 

ᑭᒻᒥᕈᑦ 1 1 0 0 0 0 

ᕿᑭᖅᑕᕐᔪᐊᖅ 0 0 0 0 0 0 

ᐸᖕᓂᖅᑑᖅ 3 3 0 1 0 0 

ᐃᒃᐱᐊᕐᔪᒃ 6 6 0 0 0 0 

ᒥᑦᑎᒪᑕᓕᒃ 4 4 0 0 0 0 

ᐃᒡᓗᓕᒃ 6 6 0 1 0 0 

ᓴᓂᕋᔭᒃ 3 3 0 0 0 0 

ᐊᐅᓱᐃᑦᑐᖅ 0 0 0 0 0 0 

ᖃᐅᓱᐃᑦᑐᖅ 0 0 0 0 0 0 

ᑲᑎᖦᖢᒋᑦ  44 44 0 1 0 0 

ᑐᒃᓯᕋᐅᑎᑦ ᐊᑐᖅᑕᐅᓚᐅᖅᑐᑦ ᑕᐃᑲᓂ ᖃᑕᙳᑎᒌᓄᑦ ᐱᓂᒃᓗᖃᑕᐅᑦᑎᑕᐃᓕᒪᓂᕐᒧᑦ ᐱᖁᔭᖓᓂ ᑭᕙᓪᓕᕐᒥᑦ   

ᓄᓇᓕᒃ  
ᑐᐊᕕᕐᓇᖅᑐᓂ 
ᓴᐳᒻᒥᔭᐃᔾᔪᑎᓄᑦ 
ᑐᒃᓯᕋᐅᑎᑦ  

ᑐᐊᕕᕐᓇᖅᑐᓂ 
ᓴᐳᒻᒥᔭᐃᔾᔪᑎᓄᑦ 

ᑮᓇᐅᔭᑦ 
ᑐᓂᕐᕈᓯᐊᑦ  

ᑐᐊᕕᕐᓇᖅᑐᓂ 
ᓴᐳᒻᒥᔭᐃᔾᔪᑎᓄᑦ 
ᖁᔭᓐᓈᖅᑕᐅᔪᕕ

ᓃᑦ 

ᑐᐊᕕᕐᓇᖅᑐᓂ 
ᓴᐳᒻᒥᔭᐃᔾᔪᑎ

ᓄᑦ 
ᐊᔾᔨᒌᖏᑦᑐᑦ 

ᓄᓇᓕᖕᓂᑦ 
ᑕᑯᖃᑦᑕᐅᑎᑦᑕᐃᓕᒪᔾᔪ

ᑎᓄᑦ ᑐᒃᓯᕋᖅᑎᑦ 
ᑕᑯᖃᑦᑕᐅᑎᑦᑕᐃᓕᒪᔾᔪ
ᑎᓄᑦ ᑮᓇᐅᔭᑦ ᐊᑦᑐᓯᐊᑦ 

ᓄᓇᓕᖕᓂᑦ 
ᑕᑯᖃᑦᑕᐅᑎᑦᑕᐃᓕᒪᔾᔪ
ᑎᑦ ᐱᔪᓐᓇᖅᑎᑕᐅᓪᓗᓂ   

ᑲᖏᖅᖠᓂᖅ 17 17 1 3 0 0 

ᐊᕐᕕᐊᑦ 3 3 0 0 0 0 

ᑎᑭᕋᕐᔪᐊᖅ 3 3 0 0 0 0 

ᓴᓪᓖᑦ 2 2 0 0 0 0 

ᖃᒪᓂ'ᑐᐊᖅ 5 5 0 0 0 0 

ᐃᒡᓗᓕᒑᕐᔪᒃ 1 1 0 0 0 0 

ᓇᐅᔮᑦ 4 4 0 1 0 0 

ᑲᑎᖦᖢᒋᑦ  35 35 1 4 0 0 

ᑐᒃᓯᕋᐅᑎᑦ ᐊᑐᖅᑕᐅᓚᐅᖅᓯᒪᔪᓄᑦ ᑕᐃᑲᓂ ᖃᑕᙳᑎᒌᓄᑦ ᐱᓂᕐᓗᖃᑦᑕᐅᑎᑦᑕᐃᓕᒪᓂᕐᒧᑦ ᐱᖁᔭᖓᓂ ᕿᑎᕐᒥᐅᓂ   

ᓄᓇᓕᒃ  
ᑐᐊᕕᕐᓇᖅᑐᓂ 
ᓴᐳᒻᒥᔭᐃᔾᔪᑎᓄᑦ 
ᑐᒃᓯᕋᐅᑎᑦ  

ᑐᐊᕕᕐᓇᖅᑐᓂ 
ᓴᐳᒻᒥᔭᐃᔾᔪᑎᓄᑦ 

ᑮᓇᐅᔭᑦ 
ᑐᓂᕐᕈᓯᐊᑦ  

ᑐᐊᕕᕐᓇᖅᑐᓂ 
ᓴᐳᒻᒥᔭᐃᔾᔪᑎᓄᑦ 
ᖁᔭᓐᓈᖅᑕᐅᔪᕕ

ᓃᑦ 

ᑐᐊᕕᕐᓇᖅᑐᓂ 
ᓴᐳᒻᒥᔭᐃᔾᔪᑎ

ᓄᑦ 
ᐊᔾᔨᒌᖏᑦᑐᑦ 

ᓄᓇᓕᖕᓂᑦ 
ᑕᑯᖃᑦᑕᐅᑎᑦᑕᐃᓕᒪᔾᔪ

ᑎᓄᑦ ᑐᒃᓯᕋᖅᑎᑦ 
ᑕᑯᖃᑦᑕᐅᑎᑦᑕᐃᓕᒪᔾᔪ
ᑎᓄᑦ ᑮᓇᐅᔭᑦ ᐊᑦᑐᓯᐊᑦ 

ᓄᓇᓕᖕᓂᑦ 
ᑕᑯᖃᑦᑕᐅᑎᑦᑕᐃᓕᒪᔾᔪ
ᑎᑦ ᐱᔪᓐᓇᖅᑎᑕᐅᓪᓗᓂ   

ᐅᖅᓱᖅᑑᖅ 3 2 0 0 0 0 

ᖁᕐᓗᖅᑐᖅ 1 1 0 0 0 0 

ᐃᖃᓗᒃᑑᑦᑎᐊᖅ 12 10 0 0 0 0 

ᑕᓗᕐᔪᐊᖅ 0 0 0 0 0 0 

ᑰᒑᕐᔪᒃ 1 1 0 0 0 0 

ᑲᑎᖦᖢᒋᑦ  17 14 0 0 0 0 
ᓄᓇᕗᒻᒥᑦ 
ᑲᑎᖢᒋᑦ  96 93 1 5 0 0 

 


